
Монгол Улсын Их Хурлын 2017 оны намрын ээлжит чуулганы
 Өргөдлийн байнгын хорооны 2018 оны 02 дүгээр сарын 06-ны өдөр 
/Мягмар гараг/-ийн хуралдааны гар тэмдэглэл
Өргөдлийн байнгын хорооны дарга М.Оюунчимэг ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 18 гишүүнээс 10 гишүүн ирж, 55,6 хувийн ирцтэйгээр хуралдаан 14 цаг 31 минутад Төрийн ордны “В” танхимд эхлэв. 

Чөлөөтэй: Д.Гантулга, Г.Мөнхцэцэг, Б.Пүрэвдорж; 

Эмнэлгийн чөлөөтэй: Д.Мурат;

Тасалсан: Г.Занданшатар. 

Нэг. “Ахмадын орон сууц”, “Түрээсийн орон сууц” хөтөлбөрийн хэрэгжилтийн талаар Барилга хот байгуулалтын яам, Нийслэлийн Засаг даргын Тамгын газар, Төрийн орон сууцны корпорацийн мэдээлэл сонсох. 

Хэлэлцэж буй асуудалтай холбогдуулан Барилга, хот байгуулалтын дэд сайд Ш.Лхамсүрэн, Нийслэлийн Засаг даргын орлогч П.Баярхүү, Нийслэлийн Засаг даргын Тамгын газрын Стратеги, бодлого, төлөвлөлтийн хэлтсийн дарга Г.Өлзийбаяр, мөн газрын Гэр хорооллын дэд бүтцийн газрын дарга Ч.Батбилэг, Ерөнхий төлөвлөгөөний газрын орлогч дарга Ц.Тулга, Нийслэлийн орон сууц корпорацийн ерөнхий захирал, сонгон шалгаруулах комиссын дарга Б.Сүхбаатар, Төрийн орон сууц корпорацийн дарга Ж.Хичээнгүй, мөн корпорацийн Хөрөнгийн удирдлагын газрын дарга Б.Итгэлбат, иргэн Н.Батмөнх, Д.Оюун, В.Энхтуяа, Н.Лхамдарь нар оролцов. 

Хуралдаанд Өргөдлийн байнгын хорооны ажлын албаны ахлах зөвлөх Х.Энэбиш, зөвлөх Д.Нарантуяа, референт Л.Баярсайхан, Ц.Энх-Амгалан нар байлцав. 
Барилга, хот байгуулалтын дэд сайд Ш.Лхамсүрэн, Нийслэлийн Засаг даргын орлогч П.Баярхүү нар “Ахмадын орон сууц”, “Түрээсийн орон сууц” хөтөлбөрийн хэрэгжилтийн талаар мэдээлэл хийв.


Мэдээлэлтэй холбогдуулан Улсын Их Хурлын гишүүн Д.Сарангэрэл, Л.Энхболд, М.Билэгт, А.Сүхбат, Б.Энх-Амгалан, Д.Дамба-Очир, М.Оюунчимэг нарын тавьсан асуултад Барилга, хот байгуулалтын дэд сайд Ш.Лхамсүрэн, Нийслэлийн Засаг даргын орлогч П.Баярхүү, Нийслэлийн ОСК-ийн ерөнхий захирал, сонгон шалгаруулах комиссын дарга Б.Сүхбаатар, ТОСК-ийн дарга Ж.Хичээнгүй нар хариулж, тайлбар хийв.

Иргэн В.Энхтуяа, н.Лхамдарь нар үг хэлэв. 

Мэдээлэлтэй холбогдуулан Улсын Их Хурлын гишүүн Б.Энх-Амгалан, М.Билэгт, Д.Сарангэрэл, М.Оюунчимэг нар үг хэлэв.


Өргөдлийн байнгын хорооны дарга М.Оюунчимэг “Ахмадын орон сууц”, “Түрээсийн орон сууц” хөтөлбөрийн хэрэгжилтийн талаархи мэдээлэл сонссонтой холбогдуулан Улсын Их Хурлын гишүүдээс гаргасан саналыг тусган “Засгийн газарт чиглэл өгөх тухай” Байнгын хорооны тогтоолын төслийг танилцуулав. 
М.Оюунчимэг: - “Засгийн газарт чиглэл өгөх тухай” Байнгын хорооны тогтоолын төслийг бүхэлд нь батлах санал хураалт явуулъя. 

Зөвшөөрсөн:                           9

Татгалзсан:                             3

Бүгд:                                      12

75.0 хувийн саналаар Байнгын хорооны тогтоол батлагдлаа.
Өргөдлийн байнгын хорооны дарга М.Оюунчимэг “Ахмадын орон сууц”, “Түрээсийн орон сууц” хөтөлбөрийн хэрэгжилтийн талаархи мэдээлэл сонссонтой холбогдуулан “Ажлын хэсэг байгуулах тухай” Байнгын хорооны тогтоолын төслийг танилцуулав. 


М.Оюунчимэг: - “Ажлын хэсэг байгуулах тухай” Байнгын хорооны тогтоолын төслийг бүхэлд нь батлах санал хураалт явуулъя. 

Зөвшөөрсөн:                           9

Татгалзсан:                             3

Бүгд:                                      12

75.0 хувийн саналаар Байнгын хорооны тогтоол батлагдлаа.

Ажлын хэсгийн ахлагчаар Улсын Их Хурлын гишүүн Б.Энх-Амгалан, гишүүдэд Улсын Их Хурлын гишүүн М.Билэгт, А.Сүхбат, М.Оюунчимэг, Д.Сарангэрэл нарын бүрэлдэхүүнтэйгээр томилохоор тогтов.
Хуралдаан 2 цаг 01 минут үргэлжилж, 18 гишүүнээс 13 гишүүн ирж, 72.2 хувийн ирцтэйгээр 16 цаг 32 минутад өндөрлөв.

Тэмдэглэлтэй танилцсан: 


ӨРГӨДЛИЙН БАЙНГЫН


ХОРООНЫ ДАРГА                                                                  М.ОЮУНЧИМЭГ

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ
ӨРГӨДЛИЙН БАЙНГЫН ХОРООНЫ 2018 ОНЫ 2 ДУГААР САРЫН 06-НЫ ӨДӨР 

/МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
М.Оюунчимэг: - Улсын Их Хурлын эрхэм гишүүд, энэ хуралдаанд ирсэн бүх хүмүүс та бүгдийн өдрийн амгаланг айлтгая. Ирц бүрдсэн учраас Өргөдлийн байнгын хорооныхоо хурлыг эхлүүлье гэж бодож байна. 
Манай энэ Засгийн газрын хуралдаан давхардаж байгаа учраас одоо Засгийн газрын хуралдаанаас яг холбогдох энэ асуудалтай холбоотой сайд нар маань бас ирж оролцоно гэсэн. Гишүүд маань ч бас зарим нь ирж байна. Хажуу талд бас Байнгын хорооны хурал давхардаад. 
Тэгээд өнөөдрийн энэ хэлэлцэх асуудал бол маш чухал асуудал юм. Өчигдөр бид нар бас Барилга, хот байгуулалтын сайд 2018 оны бүтээн байгуулалт хөрөнгө оруулалтын асуудлаа гишүүдтэй сууж бас ярилцсан байгаа. Энд яригдсан бас нэг гол асуудал бол ахмадын болоод түрээсийн орон сууцтай холбоотой энэ асуудал байгаа. 

Өнөөдөр бид нар ахмадын орон сууц, түрээсийн орон сууцны хэрэгжилтийн талаар Барилга, хот байгуулалтын яам, Нийслэлийн Засаг даргын Тамгын газар, Төрийн орон сууцны корпорацийн мэдээллийг сонсохоор байгаа. 

Хэлэлцэх асуудлын талаар өөр саналтай гишүүд байна уу? Тэгвэл санал байхгүй бол хэлэлцэх асуудлаа баталъя. Ингээд хэлэлцэх асуудалдаа оръё. 

Монгол Улсын Засгийн газар, Нийслэлийн иргэдийн Төлөөлөгчдийн хурлаас ахмадын орон сууц, түрээсийн орон сууц хөтөлбөр түүнийг хэрэгжүүлэх журам батлагдсантай холбоотойгоор ард иргэдээс яг энэ ахмадын орон сууц түрээсийн орон сууцанд орох, сонирхол хүсэлтээ илэрхийлсэн хүмүүс энэ Өргөдлийн байнгын хороонд маш олноор хандаж байгаа. 
Тэгээд энэ хэрэгжилт нь ямар байгаа юм, яаж шийдвэрлэж байгаа юм, яаж энд хүмүүсийг энд хамруулаад байгаа юм бэ гэдэг бол хүмүүсийн хувьд нэлээд анхаарал татсан асуудал байна. 

Одоо энэ 2017 оноос 2018 оны 2 сарын 05-ны өдрийг хүртэл бидний хийсэн судалгаагаар Улсын Их Хурлын гишүүдэд гэхэд 60 гаруй, Өргөдлийн байнгын хороонд 500-аад өргөдөл ирээд байна. Энэ өргөдлийн гол нь ахмадын орон сууц, түрээсийн орон сууцад хамруулж өгөхийг хүссэн ийм өргөдлүүд байгаа юм. 
Ингээд сүүлийн 3, 4 жилийн судалгааг бид нар аваад үзэхэд түрээсийн орон сууц энэ ахмадын орон сууцанд орох хүсэлтээ өгсөн иргэдийн ихэнхи нь энэ асуудал шийдвэрлэгдээгүй, Өргөдлийн байнгын хороо холбогдох байгууллагуудад бол тэр холбогдох албан тушаалтнуудад нь яг энэ өргөдлийг судалж үзээд асуудлыг шийдвэрлүүлэх үүрэг чиглэл өгсөн боловч энэ асуудал шийдвэрлэгдэхгүй байгааг иргэд бас гомдож энэ өргөдөлдөө бичсэн байгаа юм. 
Тэгээд бид нар энэ асуудлыг судлаад үзэхэд гол шалтгаан нь таны оочир болоогүй байна. Эсхүл таны орлого 500000 төгрөгөөс доош байна гэдэг үндэслэлээр энэ асуудлыг шийдвэрлэхгүй хэдэн жил дараалаад явж байна гэсэн өргөдлүүд бас дийлэнхи хувийг эзлээд байгаа юм. 

Өргөдөл гаргаж байгаа настнуудын ахмад хүмүүсийн ихэнхи нь бол яг өөрийн гэсэн орон байргүй, үр хүүхдүүдийндээ толгой хорогддог, эсхүл үр хүүхдүүддээ байраа өгөөд өөрсдөө хотын зах руу нэг нэлээд хүндхэн нөхцөлд амьдарч байгаа тийм учраас орон сууцны асуудлыг 1 өрөө ч хамаагүй шийдээд өгөөч гэсэн ийм хүсэлт өргөдлүүд байгаа. 

Сүүлийн үед бол энэ маш их нэмэгдэж байна. Гэр хорооллын дахин төлөвлөлт энэ нөгөө утааны эсрэг авах гэж байгаа арга хэмжээтэй холбоотойгоор ч гэсэн ахмадын орон сууц түрээсийн орон сууцны эрэлт хэрэгцээ улам их нэмэгдэж байгаа нь Өргөдлийн байнгын хороонд сүүлийн хэдхэн сард ирж байгаа өргөдлөөс бас харагдаад байгаа юм. 
Тийм учраас энэ түрээсийн орон сууцанд хамрагдах хүсэлтээ илэрхийлсэн энэ хүмүүсийн маань өргөдөл яагаад шийдэгдэхгүй байна. Асуудал нь юундаа байна. Тэгээд энэ асуудал дээр бид нар яг холбогдох албан тушаалтнууд холбогдох газруудын мэдээллийн сонсоод дараа нь үндсэн асуудалдаа оръё гэж бодож байгаа юм. 
Өргөдлийн байнгын хорооны хувьд зүгээр нэг мэдээлэл сонсох биш одоо харин та нартай нийлж байгаад Их Хурлын зүгээс Өргөдлийн байнгын хорооны зүгээс яаж дэмжих вэ, яавал бүгдээрээ энэ ахмадын орон сууц, түрээсийн орон сууцны асуудлыг шийдэх бололцоог нь олгох вэ гэдэг дээр нэг шийдвэртэй үр дүнд хүрэхийн тулд бид өнөөдөр энэ хэлэлцүүлгийг хийж байгаа гэдгийг юуны өмнө та нартаа хэлье. 

Ингээд өнөөдрийн хуралдаанд оролцож байгаа хүмүүсээ танилцуулъя. Барилга, хот байгуулалтын яамны дэд сайд Ш.Лхамсүрэн, Нийслэлийн нийтийн аж ахуй бодлогын хэрэгжилтийг зохицуулах газрын мэргэжилтэн О.Энхтуяа, Нийслэлийн Засаг даргын Тамгын газрын Нийслэлийн Засаг даргын орлогч П.Баярхүү, Стратеги, бодлого, төлөвлөлтийн хэлтсийн дарга Г.Өлзийбаяр, Г.Өлзийбаяр байна уу? Г.Өлзийбаяраа дуудаарай хурал эхлээд байхад. Ерөнхий төлөвлөгөөний газрын орлогч дарга Ц.Тулга, Ц.Тулга байна уу? Энэ хоёр хүнээ дуудъя. Энд илүү чухал асуудал явж байна. 

Эрх зүйн байдлын хууль дээр бид нар ч гэсэн байгаа. Гэр хорооллын дэд бүтцийн газрын дарга Ч.Батбилэг, Нийслэлийн Орон сууц корпорацийн ерөнхий захирал, сонгон шалгаруулах комиссын дарга Б.Сүхбаатар, Б.Сүхбаатар дарга байна уу? Орон сууцны корпорацийн дараг Б.Сүхбаатар дууд даа манай хүмүүс энэ хүмүүсийг. Их Хурлын Байнгын хорооны хурал эхлээд байхад юу давхардах тухай яриад байгаа юм бэ П.Баярхүү даргаа. Тэр хүмүүсээ яг одоо дуудаад ир хурал эхлэхээс өмнө. 
Төрийн орон сууцны корпорацийн захирал Ж.Хичээнгүй, Төрийн орон сууцны корпорацийн Гэрээ, хөрөнгийн удирдлагын газрын дарга Б.Итгэлбат. 
Бас иргэдийн төлөөлөл оролцож байгаа. Сүхбаатар дүүргийн 18 дугаар хорооны иргэн Н.Батмөнх, Сүхбаатар дүүргийн 3 дугаар хорооны иргэн Д.Оюун, Баянгол дүүргийн 18 дугаар хорооны иргэн Г.Цэвэлийн охин н.Лхамдарь, Чингэлтэй дүүргийн 5 дугаар хорооны иргэн В.Энхтуяа ийм хүмүүс оролцож байгаа. 
Нөгөө хүмүүсээ хурал эхлэхээс өмнө дуудаарай. Энэ хугацаанд эхлээд Барилга, хот байгуулалтын дэд сайд Ш.Лхамсүрэнгийн мэдээллийг сонсъё. Та бүхний мэдээлэл бол 4 минут байгаа шүү. 

Ш.Лхамсүрэн: - Эрхэм Байнгын хорооны дарга, эрхэм гишүүд та бүгдийн энэ өдрийн амар амгаланг айлтгая. 
Энэ түрээсийн орон сууцны талаар Барилга, хот байгуулалтын яам бодлогын баримт бичиг дээр бол Засгийн газрын 2016-2020 оны үйл ажиллагааны хөтөлбөрийг хэрэгжүүлэх арга хэмжээний төлөвлөгөөний 3.4.4-т зааснаар бол 2017 оны 2020 оны хугацаанд түрээсийн орон сууц хөтөлбөрийг үргэлжлүүлэн хэрэгжүүлж 20000 айлын түрээсийн орон сууцны сан бүрдүүлэхээр, 2000 оны түвшинд 1,1 их наяд тэрбум төгрөг зарцуулахаар бол тусгагдсан байдаг юм. 

Ингээд энэ хөтөлбөрийг бол үргэлжлүүлнэ гэдэг маань бол Засгийн газрын 2015 оны 248 дугаар тогтоолоор бол түрээсийн орон сууц хөтөлбөрийг бол баталсан байдаг. Үүнтэй уялдуулаад бол Барилга, хот байгуулалтын сайдын 2016 оны 28 дугаар тушаалаар иргэдийн түрээсийн орон сууцанд хамруулах тийм журмыг бол шинэчилж баталсан. 

Энэхүү журмаар бол түрээсийн орон сууцад хамруулах зорилтод бүлгийг бол тодорхойлж бол квотыг бол тогтоож өгсөн байгаа. Залуу гэр бүл, төрийн албан хаагч, хувийн байгууллагад ажиллагсад, хөдөлмөр эрхлэгчид, 0-18 насны 4 бас түүнээс дээш хүүхэдтэй өрх толгойлсон эцэг, эх, өндөр насны тэтгэвэр тогтоолгосон ахмадууд, хөгжлийн бэрхшээлтэй иргэд, тэдгээрийг халамжилдаг гэр бүлд байгалийн гамшиг, гэнэтийн аюулд нэрвэгдсэн орон гэргүй болсон өрх гэх мэтээр бол зорилтод бүлгийг бол ангилаад үүнд нь бол Улаанбаатар болон орон нутагт бол одоо квот тогтоож өгсөн. 

Бид нар бас түрээсийн орон сууцны иргэдийг хамруулах журмыг бол батлахдаа бол Улаанбаатар хотод бол 1 м2 үнийг бол түрээслэхдээ 6000 төгрөгөөр, хөдөө орон нутагт бол 1 м2 үнийг бол 4500 төгрөгөөр бол тухайн журамд бол тусгаж өгөөд бол энэ журмыг бол батлагдсанаасаа хойш бол түрээсийн байр түрээслэх иргэдэд бол мөрдүүлж хэрэгжилтэд нь бол хяналт тавьж явж байна. 
Энэ зорилтод бүлэгт бол одоо бага орлоготой орлогын өрхийн орлогын дундаж хэмжээ 25 хувиас бага орлоготой ахмад настан, 40 хүртэл орлоготой 40 хувьд нь бол, 25 гэдэг бол бага орлоготой ахмад настан, 40 хувь хүртэл нь бол орлоготой, өрх толгойлсон 0-18 нас түүнээс дээш хүүхэдтэй өндөр настны ахмадууд өрх толгойлсон эцэг, эх, хөгжлийн бэрхшээлтэй эд нарыг халамжилдаг гэр бүл, байгалийн гамшиг, гэнэтийн аюулд нэрвэгдсэн орон гэргүй болсон өрхүүдийг бол хамруулахаар бол бид нар журамдаа тусгаад бол мөрдүүлж байна. 
Түрээсийн төлбөрийн хувьд бол одоо Барилга, хот байгуулалтын яамнаас Үндэсний статистикийн хорооноос гаргадаг жил бүрийн өрхийн нийгэм эдийн засгийн судалгаанд тулгуурлан өрхийн дундаж орлогын 25 хувиас хэтрэхгүй байхаар хот хөдөөд ялгавартай бол тогтоож бол мөрдүүлсэн. 
Түрүүн бол 6000, 4500 гэдэг нь бол өрхүүдийн орлогод нь уялдуулж бол тэр түвшинг бол тогтоож өгсөн байгаа юм. 

Энэ хугацаанд бол түрээсийн орон сууц бол хэрэгжүүлсэн байгаа байдал нь бол Улаанбаатарт бол одоо юу нь хаана байна вэ? Байршлаараа бол түүн дээр байна. Буянт-Ухаа 2 дээр бол 564, Хангай хотхонд бол 223 Улаанбаатарт бол ийм 2 хэсэг газарт бол түрээсийн орон сууцыг бол түрээсэлсэн байгаа. 

Цаашлах юм бол Архангай аймагт бол 100 айлын орон сууц, Дархан-Уул аймагт бол 152, Увс аймагт бол 105, Ховдод 116, Хэнтий 120, Хэнтий Бор-Өндөрт бол 10, Сэлэнгэ Мандалд ингээд 102 гэх мэт нийтдээ бол 1512 айлыг бол түрээсийн орон сууцанд бол хамруулсан байгаа юм. 
Бид нарт бол одоо бол бас энэ түрээсийн орон сууцыг бол Төрийн орон сууцны корпорациар бол дамжуулж бол одоо иргэдэд бол түрээслүүлж байгаа. Ер нь бол өнгөрсөн хугацаанд бол түрээслэх иргэдийн өргөдлүүд бол жишээлбэл Улаанбаатарт гэхэд 700 айл орчим орон сууц түрээслэхэд бол үндсэндээ бол түүн дээр өссөн. Иргэд бол бараг 7000 орчим иргэд бол өргөдөл нь бол бараг бүрдэж хүрч ирсэн. 
Иргэд бол үүн дээр бол түрээсийн орон сууцыг бол маш их сонирхож түрээслэх иргэд бол маш их байдаг. Бид нарын байгаа хэмжээнд бол одоо баригдаад ашиглалтад орсон ТОСК-ийн төрөөс хөрөнгө оруулалт хийсэн барилгууд маань бол үндсэндээ бол ингээд 1512 хөдөө орон нутагтайгаа нийлсэн. 
Иргэдэд олгож байгаа иргэдийн тоо бол одоо маш өндөр хэмжээтэй бол өргөдөл хүсэлтүүд бол ирдэг юм. Тэгээд үүнд бол бас түрүүнийхээ квотын хэмжээгээр бол бас өргөдлийн бол үндэслээд нэн тэргүүн ээлжид бол зорилтод бүлэгт тэр дотроосоо бас өндөр настан дотроо бас илүү бас тэр дотроо бас хүндрэлтэй улсуудыг бол олж бол түрээсэнд хамруулсан гэж үздэг. Бас залуу гэр бүл бусад улсуудыг бол одоо яг энэ ТОСК дээр бол өргөдлийг хүлээж авч, асуудлыг шийдэхэд бол урд нь бол сугалаагаар бол шийддэг байсныг нь бол бид нар болиулаад энэ дотроо бас иргэдийн өргөдөл дотроосоо бол бас өргөдөл дотроо бас бэрхшээл хүндрэлтэй улсуудыг нь бол тэргүүн ээлжид оруулах зарчмаар бол энэ асуудлуудыг шийдвэрлэж бол энэ 1512 айлд бол улсуудыг бол оруулж хамруулсан гэж бол байгаа. 
Цаашид бол төрийн орон сууцыг үргэлжлүүлээд түрээсийн орон сууц болгох асуудлууд дээр бол Барилга, хот байгуулалтын яам бол бас ажиллаж байна. Өнөөдрийн байдлаар бол бас дутуу баригдсан ТОСК-ийн хэмжээнд дутуу баригдсан 1500-аад айлын орон сууцууд бол 60 хувийн гүйцэтгэлтэй тийм орон сууцыг бид нар энэ 2018 онд ашиглалтад оруулахаар бол зорьж байна. 

Энэ нь бол гол нь Улаанбаатар хотод бол 972 айлын орон сууц Буянт-Ухаа 2 дээр бол баригдсан. 60 хувийн гүйцэтгэлтэй байгаа. Нэр бүхий 4 аймаг дээр бол 50 хувийн гүйцэтгэлтэй, 600 гаруй айлын орон сууц бол ингээд дутуу гүйцэтгэлтэй байгааг бол бид нар бол одоо бас Засгийн газарт тогтоолын төсөл боловсруулаад үүнийг яаж үргэлжлүүлж санхүүжүүлж бүрэн гүйцэт ашиглалтад оруулж түрээслүүлэх вэ гэдэг асуудлаар бол бас Засгийн газар бусад яамнуудтайгаа бол хамтраад санал аваад Сангийн яамтайгаа бол бас ярилцаад байж байгаа юм. 
Тэгээд бид нарын эдгээр ажлууд бол бас хөрөнгө мөнгөний эх үүсвэрийн асуудлуудыг бол бас яаж шийдвэрлэх вэ тал дээр бол Засгийн газар дээр бид нар Барилга, хот байгуулалтын яам, Сангийн яамтай хамтраад бол ингээд хувилбаруудаа бол ингээд л ярилцаад явж байна. Ямар ч байсан 2018 онд бол бид нар түрээсийн орон сууцаа бол үргэлжлүүлээд одоо бэлэн болсон байгаа бэлэн болох гэж байгаа тэр 1500 гаруй орон сууцыг бол ямар ч байсан 2018 онд бол ашиглалтад оруулна. 
Дээр нь нэмээд бол бас бид нар түрээсийн орон сууцны хөтөлбөр хэрэгжээгүй 11 аймаг байдаг. Тэр 11 аймагт бол бид нар бас нэг аймагт 60 айлын орон сууц барихаар 660 айлын орон сууц нийтдээ 33 тэрбум төгрөгөөр баригдахаар бол тооцоо судалгаа, зураг төслийг нь боловсруулаад бол Засгийн газар руу бол ингээд саналаа өгөөд байж байгаа. 
Тэгээд эдгээр орон сууц ингээд ашиглалтад орох юм бол түрээсийн орон сууцны санг бол бид нар 2200-аар нэмэгдүүлэх боломжтой гэж бол бид бүгд бол үзэж байгаа. Тэгээд энэ бүгдийг бол бид нар цаашид үргэлжлүүлээд хэрэгжүүлэхийн төлөө бол зорьж ажиллаж байна. Баярлалаа. 
М.Оюунчимэг: - Ш.Лхамсүрэн сайдад баярлалаа. Дараагийнх нь Нийслэлийн орлогч П.Баярхүү дарга байгаа. Нийслэлийн хувьд ахмадын орон сууцны асуудлыг хариуцаж явж байгаа тийм ээ, мэдээллээ. 
П.Баярхүү: - Эрхэм хүндэт Улсын Их Хурлын гишүүд, энд хүрэлцэн ирсэн иргэд, төрийн байгууллагын ажилтны энэ өдрийн амрыг айлтгая. 
Нийслэл Улаанбаатар хот дэд бүтэц орон сууцжуулах хөтөлбөр дэд хөтөлбөрийг бол 2017 онд бол баталсан. Энд дэд хөтөлбөрт бол нийт 7 чиглэлээр үйл ажиллагаа явуулахаар 1 дүгээрт бол түрээсийн орон сууц, 2 дугаарт бол орлогод нийцсэн орон сууц, 3 дугаарт гэр хорооллыг дахин барилгажуулах төлөвлөлт энэ зогссон ажлыг цаашаа үргэлжлүүлэх, мөн сервис центр буюу дэд бүтцийн төв, угсармал хуучин орон сууцны дулаалгын асуудал Нийслэл Улаанбаатар хотод 1077 угсармал орон сууц байгаа. Үүнийг дулаалга гадна фасад, лифтний асуудлыг шинэчлэх, мөн шинэ суурьшлын бүс гэсэн ийм үзэл баримтлалуудаар Улаанбаатар хотыг дэд бүтэцжүүлэх, орон сууцжуулах ийм дэд хөтөлбөр баталсан. 
Нийслэлийн иргэдийн Төлөөлөгчдийн Хурлаар. Ингээд Улаанбаатар хотод түрээсийн орон сууц бол манай манай Нийслэлийн орон сууцны корпораци орон нутгийн өмчит үйлдвэрийн газарт харьяалагддаг. Нийслэлийн иргэдийн Төлөөлөгчдийн Хурлын 2015 оны 8 дугаар сарын 17-ны өдрийн 136 дугаар тогтоолоор бол байгуулагдан үйл ажиллагаа бол явуулж байгаа. 
Хамгийн эхний түрээсийн орон сууц бол Ханын материалын Сонгинохайрхан дүүргийн 6 дугаар хороо буюу Ханын материалд 1006 айлын орон сууцыг барьж байгуулах ажил энд бол нийт 5 га газар барина. 
Энэ газар эзэмших гэрчилгээг бол Нийслэлийн Засаг даргын 2017 оны 12 дугаар сарын 11-ний өдрийн А926 дугаар захирамжаар Нийслэлийн орон сууцны корпорацид баталгаажуулж бол өгсөн. 
Энэ төслийг хэрэгжүүлэгч нь манай Нийслэлийн орон сууц санхүүжилтийн корпораци. Санхүүжүүлэгч нь БНХАУ-ын Хөгжлийн банк. Нийт төслийн санхүүжилт бол 25 сая доллар байгаа. Энд бол Улаанбаатар хотын төвөөс 7,2 км байрлана. Нийт төлөвлөж байгаа хүн ам бол 3796 хүн төлөвлөж байгаа. 
Төлөвлөж байгаа орон сууцны давхар нь бол 9, 12 давхар. Мөн нам давхрын орон сууц байна. Төлөвлөж буй нам давхрын орон сууц бол 64 айлын нам давхрын орон сууц байхаар. Энэ одоо хотхон баригдсанаар 113 хүн бол ажлын байртай болохоор ийм ажил байгаа. 
Мөн саяхан хэд хоногийн өмнө Улсын Их Хурлаар Азийн хөгжлийн банкны 498 сая долларын зээлийг соёрхон баталсан байгаа. Энэ хүрээнд түрээсийн орон сууц болон орлогод нийцсэн орон сууцыг барихад зориулсан 80 сая доллар батлагдсан. 

Энэ ажил маань хаана хэрэгжих вэ гэхээр Сэлбэ, Баянхошуу дэд төвийн дэд бүтцийн ажлууд бол хийгдээд үндсэндээ дууссан. 9 км ариутгах татуургын буюу бохирын шугам бол 2017 онд татаад дууссан. 2018 онд бол цэвэр, дулаан, замын ажлууд хийгдэж дуусна. Энэ ажлын тендерүүд бол зарлагдсан. 
Зарлагдаад гүйцэтгэх компаниуд нь шалгарсан байгаа. Энэ төслийн хүрээнд бол нийт бол энэ төсөл маань 544 сая долларын төсөвт өртөгтэй. 1000 айлын орон сууц барих таун хаус маягийн орон сууц барих ийм төсөл байгаа. 
Энэ 10000 орон сууцны 55 хувь нь бол орлогод нийцсэн орон сууц байна. 15 хувь нь бол түрээсийн орон сууц, 30 хувь нь бол зах зээлийн үнэтэй орон сууц байхаар ингэж төлөвлөсөн. 

Эхний батлагдсан 80 сая ам доллар дээр Дэлхийн ногоон хөгжлийн сангаас 95 сая доллар орж ирэхээр явж байгаа. 

Өөр бас нэг асуудал бол манай гэр хорооллын дахин төлөвлөлтийн асуудал бий. Гэр хорооллын дахин төлөвлөлтийн асуудал бол 24 байршилд 35 хэсэгчилсэн талбай дээр анх бол ажил эхэлсэн. 
Гэвч үйл ажиллагааны бүтэц зохион байгуулалтын хувьд жаахан алдаатай байсан. Дээрээс нь эдийн засаг хямарсан ийм байдалтайгаар бол энэ ажил бол зогссон байгаа. 

Нийт энэ ажлын дэд бүтцэд бол Улаанбаатар хот бол 104 тэрбум төгрөг зарцуулсан байдаг. Дахиж нэмж энэ ажлыг гүйцээж дэд бүтцийг нь дуусгахад 192 тэрбум төгрөг шаардлагатай байгаа. 

Энэ 192 тэрбум төгрөгийг БНХАУ-ын буцалтгүй тусламжийн 2 тэрбум юанийн задаргаанд Барилга, хот байгуулалтын яам Нийслэл маань одоо ингээд суулгаад бол явж байгаа. 
Сервис центрийн хувьд бол та бүхэн мэдэж байгаа байх. Дэд бүтцийн төв бол 200-300 өрхийг төвийн төвлөрсөн шугам сүлжээнд холбох хашаандаа халуун дулаан устай төвийн дулааны шугамтай, цэвэр бохирыг нь татсан ийм байдлаар бол шийдэж байгаа. 
Эхний ажил Чингэлтэй дүүргийн 7 дугаар хороон дээр эхэлнэ. 4 сарын 15-нд барилган ажил эхэлж, 11 сард бид нар хүлээлгэж өгөх ийм зохион байгуулалттайгаар үйл ажиллагаагаа явуулж байна. 
Энэ дэд бүтцийн төв бол ганцхан хашаанд нь дэд бүтэц гэрт нь оруулж өгөх асуудал биш. Автозам, мөн ногоон байгууламж, аюулгүй байдлыг бүрэн хангасан камержуулсан ийм хотхон хэлбэрээр одоо барьж байгуулах ийм том бүтээн байгуулалтын ажил. 

Хэрэв энэ ажил маань амжилттай үргэлжилбэл цаашид Улаанбаатар хотод төвийн төвлөрсөн шугам сүлжээ холбогдох боломжгүй байгаа энэ дундын болон захын бүсийн гэр хороололд энэ хэсэгчилсэн инженерийн байгууламжаар бид нар асуудлыг шийднэ гэж бодож байгаа. 
Барилга, хот байгуулалтын яам бол Сүхбаатар дүүргийн 18 дугаар хороон дээр энэ жил бас эхэлнэ. Байгаль орчны яам бол Сонгинохайрхан дүүрэг дээр эхлэхээр энэ жил 3 энэ дэд бүтцийн төв барихаар үйл ажиллагаандаа бол орсон. 
Угсармал орон сууцны дулаалгын хувьд бол нийт 1077 угсармал орон сууцыг зөвхөн гадна талыг нь дулаалаад орхих биш, гадна талын фасад, ногоон байгууламжтай нь иж бүрнээр нь шинэчлэх, дээвэр, лифтийг нь бас ингэж шинэчлэх энэ ажил хамтдаа явж байгаа юм. 
Шинэ суурьшлын бүсүүд бол Улаанбаатар хотод бол 5 газар шинэ суурьшлын бүсээ тодорхойлоод хэсэгчилсэн ерөнхий төлөвлөгөө энэ тэр бүгдийг нь бол хийгээд дууссан. Үүнд бол санхүүжилт хэрэгтэй. 
Шинэ суурьшлын бүс хаана байх вэ гэхээр одоо Буянт-Ухаагийн цаад талын Морингийн даваа бий, Баянзүрх дүүргийн Улиастайн ам, мөн хойшоо 61 гарам орчим ингээд ийм 5 газар бол бид нар бол үндсэндээ төлөвлөж байна. 

Мөн шинэ нисэх онгоцны буудлыг аэро сити байгаа. 100000 хүн оршин суух энэ аэро сити хотын ерөнхий төлөвлөгөө хийгдээд бол явж байна. 
Мөн Улаанбаатар хотод ахмадын гээд нэлээн хүлээлттэй байгаа орон сууц бий. Нийтдээ өмнөх үед ашиглалтад орсон 132 айлын 2 орон сууц байдаг. Энд бол ахмадууд бол байдаг. 
Өнгөрсөн жил одоо 132 айлын нэг орон сууц бол ашиглалтад орсон. Үүнийг бол Нийслэлийн иргэдийн Төлөөлөгчдийн Хурлын тэргүүлэгчдийн тогтоолоор түр суурьших орон сууц болгон ашиглаж байгаа. 
Энэ түр суурьшуулах орон сууцад яагаад ингээд ашиглах болсон бэ гэхээр гэр хорооллын дахин төлөвлөлтөд орон гэргүй болсон айл өрхүүдийг өвөлжүүлэх, тэднийг ая тухтай байлгах, байрыг нь баригдтал бас Улаанбаатар хот бол хариуцах шаардлагатай болсон. 
Ялангуяа энэ дахин төлөвлөлт дээр орж ирж байгаа компаниуд бол үндсэндээ бид нар түрээсэндээ бол шатаад дууслаа. Бараг нэг байр барих мөнгөөр бид нар үндсэндээ түрээс төлсөөр байгаад ингээд байраа барьж чадахгүйгээр ингээд дуусаж байна. 
Улаанбаатар хот бол тодорхой энэ түрээсийн байрнуудын хөнгөлөлттэй үнээр дааж өгөөч гэж хүсэлтүүд тавьсан. Нөгөө талаас иргэд маань бид нар дахин төлөвлөлтөд хашаагаа гэрээ байшингаа нураагаад өгсөн, орох оронгүй байна. Портерын ачаан дээр амьдарч байсан, машиндаа амьдарч байсан иргэдийг бид нар энэ 132 айлын орон сууцад бол оруулсан. 

Мөн бид нар Азийн хөгжлийн банкны энэ Баянхошуу дэд төвийн төслийнхөө 50, 50 айлын орон сууцад оруулаад үндсэндээ 132, 232, 300-аад өрхийг нь бол бид нар асуудлыг нь бол шийдсэн. 
Өнөөдөр Нийслэл Улаанбаатар хотод ирж байгаа маш олон өргөдлийн дийлэнхи нь одоо ахмадын орон сууцны өргөдөл эзэлдэг. Манай захирагчийн ажлын алба дээр нийт 15000 гаруй өргөдөл байгаа. Мөн дүүргүүд дээр бий. 
Бид нар энэ дахин төлөвлөлтөд хамрагдан түрээсийн ийм төлбөр авч чадаагүй болон энэ орох оронгүй болсон одоо бол бидэнд Нийслэл хот дээр тулгамдаад байгаа 287 иргэн байна. 
Их-Өргөө компанийн 85 иргэн, Грандлайн компанийн 21 хохирсон иргэн, Жи Ди компанийн 23 иргэн, Назу проперти компанийн 32 иргэн, Моннис урбан девелопментийн 39 иргэн, Басмаа констракшны 1 иргэн, Асар-Өргөө компанийн 9 иргэн, Буурал сутай компанийн 12 иргэн, Грийн ресурсын 20 иргэн, Очинням проперти девелопментийн 4 иргэн, Бүрд констракшны 6, BCKC-ийн 13, Цэлмэг-Азийн 15, Ажнай цэгцийн 7 ингээд ийм 287 иргэн бидэнд дахиад түрээсийн түр толгой хорогдох байр шаардлагатай болж байна. 
Гэхдээ бид нар бас энэ хугацаанд бас зүгээр суугаагүй. Энэ дахин төлөвлөлтийн байрнуудыг бас ашиглалтад оруулж байна. Одоо энэ Грийн ресурс компанийн ашиглалтад орсон байр өнөө маргаашгүй одоо түлхүүрээ гардуулж өгнө. 

Тэгэх юм бол энэ Грийн ресурсийн 20 иргэн өмнө нь орсон байсан 100-аад иргэн бол байрандаа орно гэсэн үг. Ингээд бид нар бол үндсэндээ 287 иргэнийг эхнээс нь байранд нь оруулаад дараагийн иргэдийг нь оруулах ийм селекци хийх маягаар бол явж байгаа. 

Удахгүй одоо Моннисын энэ Нарантуулын хойно баригдаж байгаа нэг барилга бас ашиглалтад орно. Ингэх юм бол бас 20, 30-аад иргэн нь бас байр руугаа орвол дахиад энэ 287-оос дахиад 20, 30 иргэн бас тийшээгээ орно гэж ойлгож болно. 

Тийм болохоор одоохондоо Улаанбаатар хот бол ахмадын байрны өргөдөлд бол байр бол олгохгүй байгаа. Ямар ч байсан энэ гэр хорооллын дахин төлөвлөлтөд хохирсон иргэдийн асуудлыг шийдэж байгаад дараа нь 132 энэ ажил ашиглалтад орох 155 байр энэ бүх байр айлууд ашиглалтад дахин төлөвлөлтөд байр нь ашиглалтад орох юм бол 200, 300 иргэний ахмадынхаа асуудлыг шийдэх бол бүрэн боломжтой болно гэсэн үг. Баярлалаа. 
М.Оюунчимэг: - П.Баярхүү даргад баярлалаа. Та наад мэдээлэл байна шүү дээ хэдэн айл тоо баримт эд нараа цаасаар юм уу файлаар буулгаад манай гишүүдэд энэ хурал тарахаас өмнө тараагаарай. Манай ажлын албаныханд өгчих. Хувилаад өгье. Бас бид нарыг харж байгаа. Тиймэрхүү юмнуудаа уг нь урьдчилаад П.Баярхүү даргаа өгч байгаарай. 
Сая Ш.Лхамсүрэн сайд мэдээлэл хийлээ, П.Баярхүү дарга хийлээ. Ахмад, түрээсийн орон сууцтай холбоотой яг энэ тулгамдаж байгаа асуудлууд үүнтэй холбоотойгоор гишүүдийнхээ саналыг сонсъё. Дараа нь бас иргэдийн байр суурийг сонсъё гэж бодож байна. 

Үг хэлэх гишүүд нэрээ өгнө үү. Асуулт асууж, үг хэлэх. Эхний асуулт асууя даа. А.Сүхбат гишүүнийхийг оруул даа. Д.Сарангэрэл сайд. 

Д.Сарангэрэл: - Өнөөдөр манай Өргөдлийн байнгын хороо маш чухал асуудлаар хуралдаж байна. Өнөөдөр ахмадууд маань орон сууцны асуудлыг маш олон жил ярьсаар ирсэн. Сая П.Баярхүү даргын мэдээлэл гарч байна. Нийслэл хотод зөвхөн 15000 өргөдөл, Өргөдлийн байнгын хороонд 480, гишүүдэд 60, бид өөр хөдөө орон нутаг, дүүргүүдийг тооцоогүй байгаа. 
Тэгэхээр эрэлт хэрэгцээ бол маш өндөр байгаа. Бид бол ахмадууддаа бас яг өндөр нас дээр нь том биш юмаа гэхэд тохитой орон сууцанд байлгах ийм үүрэгтэй. Энэ чиглэлд бол бид нар ялангуяа төрийн байгууллага бүх бүтцээрээ ажиллах ёстой гэж ийм байр суурьтай байдаг. 

Тийм учраас би өнөөдрийн Өргөдлийн байнгын хороон дээр энэ ахмадын түрээсийн орон сууцны талаар хэлэлцэж хуралдаж байгаад талархаж байна. 

Би ТОСК-ийн дарга Ж.Хичээнгүйгээс асуулт асуух гэсэн юм. Манай ТОСК л энэ чиглэлийн үйл ажиллагааг нэлээн гардаж хийж ажиллах учиртай.  Нэлээн дэвшилттэй мэдээлэл бас сонсогдоод байгаа. 

Манай Барилга, хот байгуулалтын яам, Нийслэл маань бас энэ чиглэлээр ажлууд хийж байгаа юм байна. Тодорхой дэвшил ч гарч байгаа юм байна. Яг түрээсийн орон сууцны хуваарилалтын асуудал үндсэндээ ТОСК дээр төвлөрөх ёстой. Төрийн орон сууцны корпораци дээр. 

Энэ орон сууцны корпораци дээр ахмадуудыгаа түрээсийн байраар хангах бодит бололцоо 2018 оны түвшинд ямар байгаа вэ? Энэ түрээсийн орон сууцыг бүрдүүлэх чиглэлд төсвөөс тэр дундаа Улсын Их Хурлаас манай Төрийн орон сууцны корпораци маань бас ямар дэмжлэг үзүүлбэл энэ ажил маань урагштай явж ахмадуудынхаа хүсэн хүлээгээд байгаа түрээсийн орон сууцыг тоог нь нэмэгдүүлэх ийм бодит боломж бололцоо бүрдэх вэ гэсэн ийм 2 асуултыг эхний ээлжид тавья. Явцын дунд тодруулъя. Баярлалаа. 

М.Оюунчимэг: - Баярлалаа. Ж.Хичээнгүй дарга бусад хүмүүс маань нэмэлт хариулт өгч болно. 
Ж.Хичээнгүй: - Юуны өмнө та бүхэнд өнөөдөр энэ хэлэлцүүлэг зохион байгуулж байгаад маш их баяртай байна. 
Өнгөрсөн хугацаанд Өргөдлийн байнгын хороо ТОСК дээр ажилласнаас хойш үндсэндээ бол 360 айлын орон сууцыг шинээр түрээсийн орон сууны санд шилжүүлэн шинэ журмаар айл өрхийг түрээсийн орон сууцад хамруулсан байгаа. 360.

Энэ болохоор Монгол Улсын Засгийн газрын 269 дүгээр тогтоолыг үндэслээд 360 айлын орон сууцыг түрээсийн орон сууцны санд шилжүүлсэн байгаа. 

Өнөөдрийн байдлаар яг энэ ахмад настан дээр ярих юм бол 1512 айлын түрээсийн сан байгаагаас 265 айл нь ахмад настны квотоор ерөнхийдөө түрээсийн орон сууцны санд аж төрөн амьдарч байна. 

Нэмэгдүүлэх боломж юу байна вэ гэхээр ТОСК-ийн түрүүн Барилга, хот байгуулалтын дэд сайдын хэлснээр дуусаагүй 972 айлын орон сууцыг ерөнхийдөө барьж ашиглалтад оруулснаар нэмж 972 айлын орон сууцны сан Улаанбаатар хотод үүсэх юм байгаа юм. 
Өнгөрсөнд бол нийт Засгийн газрын 2 тогтоол гарсан байдаг. 38, 169 дүгээр тогтоолууд. Эдгээр хөрөнгийн асуудал бол өнөөдрийг хүртэл одоогоор шийдэгдээгүй явж байдаг. 

Нийтдээ 82,3 тэрбум төгрөгийн асуудал өнөөдрийг хүртэл улсын төсвөөс ТОСК руу шилжээгүйн улмаас бид нар бол ингээд хүүгийн алдагдалд өдөрт ерөнхийдөө жилдээ 4,7 тэрбум хасах баланстайгаар ингээд бичилт хийгдээд явж байгаа. 
Эдгээр асуудлуудыг мөн шийдвэрлэх, дээрээс нь манайх энэ шинээр төлөвлөж байгаа Буянт-Ухаа 3, Эко яармаг, Буянт-Ухаа 2.2 гэх төслүүдийг амжилттай хэрэгжүүлж дууссанаар нийтдээ 25000 айлын орон сууцыг түрээсийн санд шилжүүлэх бүрэн боломж бол байгаа. 
Энэ хөрөнгийн асуудал бол одоо өнөөдрийн байдлаар бол одоо хүртэл шийдэгдээгүй явж байна. Баярлалаа. 

М.Оюунчимэг: - Д.Сарангэрэл гишүүн тодруулъя. 
Д.Сарангэрэл: - Ер нь манай Өргөдлийн байнгын хороогоор хэлэлцсэн асуудал тодорхой түвшинд бол шийдэгддэг. Ахиц дэвшил гарахад төрийн байгууллагуудынхаа үйл ажиллагаанд нөлөө үзүүлдгийг саяын манай Ж.Хичээнгүй даргын хэлсэн мэдээлэл бол илэрхийлж байна. 
Үнэхээр Өргөдлийн байнгын хороо өнгөрсөн хугацаанд ТОСК-д ажиллаж чухамдаа энэ түрээсийн орон сууцны чиглэлээр ажилласан юм байгаа юм. Тэгээд сая бол энэ чиглэлээр хийсэн ажлуудаа сая Ж.Хичээнгүй дарга маань хэлж байна. 

Энэ хугацаанд 262 ахмад настныг түрээсийн орон сууцанд оруулсан ийм сайхан мэдээлэл өгч байна. Гэхдээ эрэлт хэрэгцээ  нь өндөр юм даа. 

Тийм учраас өнөөдөр ч гэсэн тулгамдсан асуудал хэвээр байгаа. Энэ тулгамдсан асуудлыг манай Өргөдлийн байнгын хороо ингэж үргэлжлүүлэн ахмадуудынхаа өмнө тулгамдсан энэ асуудлыг шийдвэрлэх чиглэлд ажиллаж байгаад талархаж байна. 

Бид гол нь асуултгүй боллоо. Нэг үг хэлье гэж бодож байна. 
М.Оюунчимэг: - Яг саяын асуулттай холбоотой манай бусад дарга нараас, дараа нь П.Баярхүү дарга. 2 дугаар микрофон өгөөрэй.
Ш.Лхамсүрэн: - Д.Сарангэрэл гишүүндээ бас их баярлаж байна. Ялангуяа энэ түрээсийн орон сууц дээр Улсын Их Хурлын түвшинд болон ер нь үүнийг яаж цааш нь дэмжиж явуулах вэ гэдэг бол энэ асуулт дээр би бол бас их бид нарт бол үнэндээ бол энэ тал дээр бол дэмжлэг бол маш их хэрэгтэй байна. 
Одоо ер нь түрүүн 972 айлын орон сууцыг өнөөдөр гүйцээж барихын тулд бид нар тэгээд дээр нь 4 аймгийн дутуу барилгыг гүйцээхийн тулд 54,5 тэрбум төгрөг бол хэрэгтэй байдаг. Гэхдээ үүнийг бид нар Хөгжлийн банкны хүрээнд бол бас энэ урд талын барьсан барилга нь болохоор ТОСК болохоор бас Хөгжлийн банкнаас зээл авсан байдаг. Тэгээд дутуу баригдаад орхисон Хөгжлийн банктай ярьж байгаад үүнийгээ бол ямар ч байсан нэмэлт санхүүжилт хийгээд гүйцээх гээд ингээд нэг 54,5 тэрбумаар бол энэ нийтдээ нэг 1562 айлыг бол одоо ингээд 2018 онд бол ингээд ашиглалтад оруулах гээд ерөнхийдөө бол бараг асуудал бол 80, 90 хувьтай явж байгаа. 
Тэгээд бид нар дээр Засгийн газрын шийдвэр гарах юм бол Хөгжлийн банктайгаа ойлголцоод энэ байрнуудыг бол ашиглалтад оруулах юм байгаа юм. 
Дээр нь энэ бас яах вэ сангаа нэмэгдүүлэхийн тулд нийтдээ бол энэ 20000 айлын орон сууц л гэж байгаа юм. Одоо ингээд ярих юм бол бид нар нэг энэ хэдийг ашиглалтад оруулах юм бол 3000, 4000 айлтай л болох гээд байгаа юм. 
Нийтдээ 20000 маань ороход бол 1,1 их наяд төгрөг гэж байгаа юм л даа. Энэ маань бол бас л 2019, 2020 онд хэрэгжих тухай тухайн жилдээ бол сангаа бид нар нэмэгдүүлээд явна. Энэ жилийн хувьд бол орон нутагт хэрэгжээгүй 11 аймагт 60, 60 айлын орон сууц бариад түрээслүүлэхэд 33 тэрбум төгрөгийг бол бид нар бас тавиад байгаа. 
Энэ өөрөө аягүй эрэлт хэрэгцээтэй байгаад байгаа юм. Ер нь бол Улаанбаатар ч ялгаагүй, орон нутагт ч ялгаагүй ерөөсөө түрээст орох сонирхол бол одоо маш их байгаа юм. 

Дээр нь хөтөлбөрийг хэрэгжүүлж ирсэн бас нэг Засгийн газрын тогтоол шийдвэр гарсан байсан. Тэр түрүүн Ж.Хичээнгүй сайдын хэлсэн, Ж.Хичээнгүй сайд гэнэ даргын хэлсэн 87,1 тэрбум төгрөгийг Сангийн яаманд уг нь Хөгжлийн банкнаас шилжүүлж өгөх ёстой юм байгаа юм. 87.1 тэрбум төгрөг байгаа. 

Тэгээд одоо энэ маань ингээд улсын төсөв дээр сууж өгөхгүй болохоор ингээд энэ ТОСК дээр ингээд байхаар бол энэ үндсэндээ хүү бодогдоод яваад байгаа юм. Тэгээд нөгөө түрээслэхээр үнсэндээ хөгжлийн банкнаас бол 7 хувийн хүүтэй аваад иргэддээ бид нар зорилтод хөтөлбөрийн иргэддээ зориулаад түрээсийн мөнгө нь болохоор хүүгийн зөрүүд гэхээр 5 хувийн хүүг төлж дийлэхгүй тийм юм дээр үндсэндээ алдагдал. 
Тэгэхээр үндсэн зээл битгий хэл энэ хүүгээ төлж дийлэхээргүй л тийм орлогыг олоод явуулаад асуудал ингээд удсанаасаа болоод ирэхээр жилд 4,7 тэрбум төгрөгийн ингээд нэг ийм алдагдал үүсээд, үүнийг бас ингээд яахгүй бол. 

Манай ТОСК маань бас өөрөө санхүүгийн байдал нэлээн хүнд байдалд ороод байгаа. Тэгсэн мөртөө бид нарын хийж байгаа үзүүлэлт болохоор дандаа зорилтод бүлгийнхээ иргэд рүү л хандсан тийм л бодлого явуулаад байдаг. Үүнийг бол одоо улсын төсөв дээр суулгах тал дээр бол бид нар бас зөндөө хөөцөлдөж явж байгаа. 

Үүн дээр бас та бүгд маань Өргөдлийн байнгын хороо дэмжээд. Дахиад цааш нь орон сууцны санг нэмэгдүүлэхэд бол бүхий л бололцоогоороо бид нартай ингэж хамтарч хэрэгжүүлж бас иргэддээ бид нар бас зорилтод бүлэгтээ бас хүртээмжтэй ажиллахыг хүсэж байна. Их баярлалаа та бүхэнд. 

М.Оюунчимэг: - Баярлалаа. П.Баярхүү дарга. 
П.Баярхүү: - Д.Сарангэрэл сайдад маш их баярлаж явдаг. Манай Өргөдлийн байнгын хороон дээр байхдаа манай Нэхмэлийн шарын барилгуудын дахин төлөвлөлтийн ажлуудыг бас нэлээн сайн дэмжиж нэлээн сайн хурдтай явуулж өгсөнд одоо бас хотын зүгээс бид нар их талархалтай ханддаг. 
Одоо ч гэсэн бид нар энэ гэр хорооллын дахин төлөвлөлтийн асуудал байгаа юм. Энэ хэрэв яг одоо хэсэгчилсэн ерөнхий төлөвлөгөөгөөрөө анхныхаа барилгынхаа зургаар ингээд баригдах юм бол нийтдээ 89000 айлын орон сууц баригдах ёстой. 
89000 айлын орон сууц ашиглалтад орох юм бол энэ нь түрээсийн байна уу эсхүл ахмадын байна уу энэ дараа нь бид нар бас зориулалтыг нь бол яаж бол яаж өөрчилж болох байх. 

Хамгийн гол нь үүн дээр одоо гэр хорооллыг дахин төлөвлөлтийг үүнийг санхүүжүүлэх асуудал байна. Энэ хувийн компаниуд бол үндсэндээ бол эдийн засаг хямралтай байгаа энэ үед санхүүжүүлэх ямар ч боломжгүй байгаад байгаа. 
Тэгэхээр үүн дээр бол олон улсын зээл санхүүгээр юм уу эсхүл одоо Засгийн газар бонд гаргадаг юм уу ямар нэгэн байдлаар энэ ипотекийнхээ энэ зээлтэй уялдаг юм уу, энэ гэр хорооллын дахин төлөвлөлтийн ажлыг санхүүжүүлэх эх үүсвэрээ олж чадах юм бол энд бол 89000 айлын орон сууц бол гарна. 
Энэ санхүүжүүлсэн мөнгөнийхөө дүнгээр улс өөрөө түрээсийн орон сууц бодож авч болно. Эсхүл ахмадуудынхаа орон сууцыг бас тэр санхүүжүүлсэн мөнгөн дүндээ бодоод шилжүүлж бас болох ийм хувилбар бас байгаа. 
2 дугаарт бол энэ ахмадын орон сууц энэ тэрээс илүүтэйгээр бас нэг анхаарал татаж байгаа нэг юм бол энэ газар хөдлөлтийн энэ гамшиг бол маш их идэвхижиж байгаа. 

2001 онд 500 тохиолдол бүртгэгддэг байсан бол 2017 оны хамгийн сүүлийн тооллогоор 2000 руу дөхөөд ирсэн бараг 2000 гараад явж байгаа байх. Энэ хуучирсан орон сууцуудыг дахин барилгажуулах ажил бий. Энд бол зөвхөн алслагдсан болон газар бага гэдэг шалтгаанаар хувийн хэвшил сонирхдоггүй. Нийтдээ 54 барилга байдаг Улаанбаатар хотод. 
Энэ 54 барилгыг дахин барилгажуулж яг тэр хэлбэрээр нь м2-аар нь буулгаад буцаагаад барихад 101 тэрбум төгрөг хэрэгтэй байгаа. Үүнийг бол одоо Барилгын сайдтай, Барилгын дэд сайдтай төрийн нарийнтай бол бид нар бол байнга уулзаж ярьдаг. 

Ямар нэгэн аргаар үүнийг жилд 20, 30 тэрбум ч гэсэн улсын төсөв дээр суулгаж байгаад үүнийгээ бариад цааш нь явахгүй бол ямар нэгэн гамшиг тохиолдлоо гэхэд тэнд хүний амь эрсдэхэд дараа нь бид нар нэргэсэн хойно нь хашхирав гэгчээр болох вий гэж бид бас их санаа зовдог юм. 
Тэгээд үүнийг бол Монгол Улсын Шадар сайд толгойлдог Газар хөдлөлийн ажиллагаатай зөвлөл дээр бол байнга ярьж байгаа. Үндэсний аюулгүй байдлын зөвлөлөөр энэ асуудал бас хэлэлцэгдэнэ. Тэгэхээр бас Байнгын хороодын гишүүдээс бас хүсэж байгаа юм энэ асуудлуудыг бас ахмадын байр, түрээсийн байрны бодлогын хажууд бас давхар авч явахгүй бол бас болохгүй ийм асуудал байгаа юм гэдгийг хэлэх гэсэн юм. Баярлалаа. 
М.Оюунчимэг: - Баярлалаа. Л.Энхболд гишүүн. 
Л.Энхболд: - Баярлалаа. Миний асуух гэж байсан асуултууд бараг тэнд хариулаад явах шиг боллоо. 

Тэгэхээр орлоготой холбоотой асуудлыг би бас асууя гэж бодож байсан. Тэгэхээр ийм их зээлтэй байж байгаад түрээсийн орлогоороо гүйцэтгэнэ гэдэг асуудал хүнд байдаг юм байна. 

Ерөнхийдөө бол орлогын төвлөрүүлэлт буюу түрээсийн төлбөрийн хэрэгжилт нь ямархуу байдаг юм бэ үүн дээр нэг бас хэлээрэй. Эрэлт хэрэгцээний хувьд бол мэдээж Улаанбаатар хотод бол маш их байдаг юм байна. Түрүүн 700 барилга барьж байхад 7000 өргөдөл ирж байна гэж хэлж байна. 
Тэгэхээр орон нутгийн хэмжээнд эрэлт хэрэгцээ ямархуу байна вэ үүн дээр бас нэг манай яамныхан хэлэх үү, ТОСК-ийнхон хэлэх үү үүн дээр бас нэг хариулаарай. 

Тэгээд нэгэнт түрээсийн орон сууц ярьж байгаатай холбоотой мэдээж төрийн албан хаагчдын орон сууцны асуудал бол чухал бас байна. Мэдээж ахмадынх бол чухал байгааг ойлгож байна. 

Энэ орон нутагт ажиллаж байгаа төрийн албан хаагчид маш хүнд нөхцөлд ажиллаж амьдарч байгаа. Нийгмийн асуудал шийдвэрлээгүй учраас энэ төрийн үйлчилгээ явуулж байгаа чанар чансаа их муу байдаг. 

Тэгэхээр үүн дээр бас цаашид ямар төлөвлөгөө байна вэ? Түрүүн ярьж байх шиг байна 11 аймагт бол хэрэгжээгүй явж байгаа гээд. Тэгэхээр орлого нь зөвхөн энэ гаднын зээл тусламж нөгөө талаасаа улсын төсөв гэж явах уу өөр орлогын эх үүсвэрээр явах уу энэ түрээсийн орлогоор ер нь цаашид сан хөмрөгөө бүрдүүлэх бололцоо ер нь ямархуу байдаг юм бэ үүн дээр бас нэг тайлбар хэлээрэй гэж ингэж бодож байна. 
М.Оюунчимэг: - Баярлалаа. Хэн эхлээд хариулах вэ? Ж.Хичээнгүй дарга 3 дугаар микрофон. 
Ж.Хичээнгүй: - Түрээсийн орлогын хувьд бол үндсэндээ эргэн төлөлт бол бас их ипотекийн зээл шиг адилхан яг өндөр төлөлттэй явагддаг. Нийт жилдээ бол 98 хувийн төлөлттэй харагдаж байгаа. 
Энэ нь болохоор үндсэндээ жилд 3,6 тэрбум төгрөгийн эргэн төлөлт төлөгдөөд явж байгаа. 

Эрэлт, нийлүүлэлтийн хувьд болохоор үндсэндээ түрээсийн орон сууцны хөтөлбөр зарлагдаад 10 хоногийн хугацаанд иргэдийг бүртгэхэд хот, хөдөө нийлээд 7245 иргэн бүртгүүлснээс 3712 нь шаардлага хангаж үүнээс 1512 иргэн түрээсийн орон сууцад хамрагдсан байгаа. 
Үүнээс харахад бол 10 хоногийн бүртгэлд ийм хэмжээний бүртгэл хийгдэж байгаа. Үүнийг нээлттэй бүртгэлийн байдалд оруулах юм бол үүнээс илүү их эрэлт үүсэх боломжтой байгаа. 

М.Оюунчимэг: - Нэмж хариулах хүн байна уу? Ш.Лхамсүрэн сайд. 
Ш.Лхамсүрэн: - Л.Энхболд гишүүний асуусан нэг гол юм дээр хариулахад энэ үлдсэн 11 аймагт ерөөсөө хэрэгжээгүй байгаад байгаа юм. Тэгэхээр бид нар 20000 айлын түрээсийн орон сууцны 16000 нь бол Нийслэл Улаанбаатар, 4000 нь бол хөдөө орон нутагт хуваарилагдсан байгаа. 

Тэгэхээр ер нь бол энэ бид хэд Барилга, хот байгуулалтын яам дээр бол бас энэ нэг хэрэгжээгүй аймгуудад бол бас мэдээж эрэлт хэрэгцээ бол байгаа. Очиж уулзалт ажлаар явахад бол түрээсийн орон сууцны асуудлаар Засаг дарга эд нарт маш их хүсэлт ирдэг болохоор ер нь тэгээд нэг ийм 660 айлыг бусад аймгууд хэрэгжүүлээд 60, 60 айлын орон сууцаар энэ жилд бариад түрээсэнд оруулах л тийм бодлого бариад байгаа. 
Үүн дээр бол 11 аймаг бол ингээд нэр бүхий 11 аймаг дээр. Тэгээд яах юм бол бас нэг аймгуудын хэмжээнд тэнцвэр хадгалж болох байдлыг л бас барьж үзээд байгаа юм. Ийм л байдалтай байгаа. 
М.Оюунчимэг: - Тодруулах уу Л.Энхболд гишүүн болсон уу? М.Билэгт гишүүн. 
М.Билэгт: - Төвлөрсөн халаалттай орон сууцанд хамруулах асуудал гэдэг бол үнэхээр иргэн болгоны хүсэн хүлээсэн зорьсон хамгийн чухал асуудлыг нэг л дээ. 
Бид сая ярьж л байна энд. Түрээсийн орон сууц гээд ярьж байна. Гэтэл түрээсийн орон сууцыг 2015 онд түрээсийн орон сууцыг 2015 оны тэр тогтоолоор баталж байхдаа м2-ыг нь 70 гээд гаргасан байна. 
Гэтэл Улаанбаатар хотод 1 м2 түрээсийг 6000 төгрөгөөр одоо тооцно гэдэг бол яах вэ хамгийн бага тоо. Үүнд бол төр алдагдалтай яваа. Жишээ нь тухайн байрыг одоо орон сууцны байрыг барьсан өртгийг нь ипотекийн зээлийн 8 хувьтай харьцуулахад энэ алдагдалтай л байгаа дүн байгаа байхгүй юу. 
Гэтэл 70 гэдэг чинь сардаа 420000 төгрөг төлнө. Иргэдийг энэ түрээсийн байрны энэ учир утгыг бас ойлгуулах ёстой. Түрээсийн байранд сардаа 420000 төгрөг гэдэг чинь жилдээ 5 сая гаруй төгрөг. Гэхдээ энэ зорилтод бүлэгт хэцүү. 

Гэтэл бид Монголчууд бол Монгол гэртээ амьдраад 10-лаа, 20-лаа амьдраад Монгол гэрээс нь төвлөрсөн халаалттай орчин руу шилжүүлэх гэж байгаа юм чинь тэгвэл тэр нэг зорилтод бүлэгт бас ядах нь бага шиг 20 м2 байх юм бол Монгол гэрийн хэмжээнд. 20 м2 байх юм бол тэнд чинь сардаа 120000 төлөх илүү ачаалал нь буурах энэ талаас нь эргэж энэ харах ёстой юм биш үү гэж 1 дүгээрт. 
2 дугаарт зорилтод бүлэгт зориулсан энэ түрээсийн орон сууцыг барина гэсэн энэ хөтөлбөрийг цаашид хэрэгжүүлэх гээд байгаа юм бол 1 дүгээрт м2 дээр нь эргэж харах юм биш үү. 
2 дугаарт Улаанбаатар хотын төвлөрлийг сааруулах талаас нь тэр зорилтод бүлэгт зориулсан тэр орон сууцыг барих газрыг Улаанбаатар хотод гэж биш нөгөө төвлөрөл сааруулах талаас нь нөгөө юу гэдэг юм Дархан руу ч юм уу ингээд нэг төвлөрсөн газрууд руу жаахан дөхүүлж Багануур руу ч юм уу гээд энэ талаас нь бодох юм биш үү гэдгийг бас энэ талаар тодорхой хариултуудыг авах гэсэн юм. 
Ер нь бол одоо жишээ нь хамгийн доод тал нь хэчнээн м2-д тэгээд хэдээс хэдэн м2 хооронд хэчнээн айл түрээсийн байранд байгаа юм бэ гэдгийг. Тэгээд иргэдэд үүнийг бас ойлгуулж хэлмээр байдаг байхгүй юу. Түрээсийн төлбөрөө төлж байна гэдэг чинь зүгээр зээлийн хүүдээ ч хүрэхгүйгээр хэмжээнд мөнгө төлдөг юм. 
Хэрэв та энэ түрээсийн байраа харин цаашдаа өөрийнхөө болгоод авна гэвэл сард энэ журамдаа тодорхой өөрчлөлт оруулмаар байгаа байхгүй юу. Сард харин үндсэн төлбөртөө та нэг барьцаагүйгээр ийм мөнгө төлж байх юм бол тэдэн жилийн дараа таных болно гэдгийг бас энэ журамдаа оруулж өгмөөр байгаа юм. 
Үүнийгээ хооронд нь ялгааг нь иргэдэд хэлэхгүй ингээд 70 м2 бол үнэхээр зорилтод бүлэгт бол энэ бол бас хэцүү л дээ. Шууд гэрт байснаасаа 3 дахин их, хэд дахин их болдог юм ийм орчин руу очоод тэгээд тийм өндөр зардал төлнө гэдэг чинь бас амаргүй шүү дээ. 

Тэгээд энэ чинь энэ орон сууц барих асуудал цаашдаа алдагдалтай байгаа учраас цаашаа өсөж дэвжиж болохгүй байгаа юм гэдгийг л хэлэх гээд байна л даа. 
2015 онд 1000 айлыг энэ орон түрээсийн орон сууцанд оруулна гээд зорилт тавьсан. Тэгээд яаж үүнийг амжих юм бэ амжаагүй л байхгүй юу. 
Тэгэхээр энэ талаар тодорхой хариултууд өгөөч. Хэдэн м2-д хэчнээн айл байдаг юм бэ? Ер нь айл нь хэдээс хэдийн хооронд м2-д байгаа ... /минут дуусав/
М.Оюунчимэг: - Энэ асуултад Ш.Лхамсүрэн дэд сайд хариулаад дараа нь нэмж хариулах хүмүүс хариулъя. Б.Энх-Амгалан гишүүнийг асуух асуултын дотор нэрийг нь оруулаарай. 
Ш.Лхамсүрэн: - М.Билэгт гишүүний асуултад хариулъя. Ер нь бол 39-68 м2-ын хооронд байгаа. Хамгийн дээд нь бол 70 гэж байгаа юм. Үүнд бол зорилтод бүлгүүд гээд бас байгаа болохоор бас барилга 1 өрөө, 2, 3 өрөө байр гээд бас явж байгаа. 
Гэхдээ орон сууцны стандартаар 1 өрөө байрны хамгийн доод хэмжээ бол 30 м2 байгаа юм. Тэгээд ер нь бол 39-68 хооронд явж байгаа. 20 юм уу 18 м2 бол баригдсан барилгууд байдаг. Энэ бол зүгээр оюутны дотуур байр шиг л юм болох гээд ерөөсөө болж өгөхгүй байгаа. 

Тэгэхээр нэгэнт бол тийм хуарангийн юм барьж болохгүй. Стандартаа барихаас өөр аргагүй болоод. Ер нь энд бол түрүүн 1512 айлын орон сууц бол ингээд нийтдээ бол түрээсийн санд бүртгэгдээд ингээд түрээслэгдэж байгаа болохоор энэ хэмжээнд бол айлууд бол түрээсэлж байгаа. 

Улаанбаатар хотын дагуул хотуудыг бол бас өөр хот байгуулалтын юугаар бол бид нар бол төлөвлөж байгаа. Улаанбаатар хотын төвлөрлийг сааруулах үндэслэл бол бас тэгээд саяын энэ ярьдгаар бол энэ аймаг орон нутгаас ирж байгаа хүсэлт аймаг болгонд ижил хэмжээтэй авч үзэхгүй бол ерөөсөө болохгүй болоод байгаа. 
Аймгийн хөгжлийг л орхигдуулахаар л аймгаас наашаа улсууд ирэх гээд байгаа болохоор бид нар уг нь аймагтаа уг нь бол 2018 онд 60 айлыг барья, дахиад 2019 онд 120 айл гэвэл нэг аймагт бол бас их нэмэр болохоор юм харагдаад байгаа байхгүй юу. 

Тэгээд энэ утгаар бол аймгууд руугаа бол ингэж тэнцвэржүүлж ингээд хандуулж бас хувааж аваад байгаа юм гишүүнээ. 
М.Оюунчимэг: - П.Баярхүү дарга нэмж хариулъя. 
П.Баярхүү: - Манай Нийслэлийн түрээсийн орон сууц барих энэ Ханын материалын энэ 1006 айлын орон сууц бол 30 м2, 40 м2, 50 м2, 60 м2, 70 м2 гэсэн ийм сонголтуудтай баригдана. М2-ын үнэ нь бол бид нар сая 100000-аас, 200000-аас ерөөсөө дээш нь гаргахгүй гээд ингэж 1,1 сая, 1,2 саяас дээш гарахгүй байгаа. 
Үүнийг бол манай бид нарын барьж байгаа нэг бодлого бол сар болгон мөнгөө төлж байгаад 10-15 жилийн дараа өөрийн болгож авах нэг ёсондоо үндсэн байрныхаа 30 м2-ыг 1,1 саяар бодох юм бол 33 сая төгрөг. Тэгээд ингээд 15 жилдээ хуваагаад 12 сардаа хуваагаад сарын 100000 гаруй төгрөг төлж явсаар байгаад 15 жилийн дараа түрээс биш шууд төлбөрөө төлж явсаар байгаад ипотекийн 8 хувийн зээлд хамрагдахгүй л гэсэн үг л дээ. 
Үүнийгээ бол төлбөрийг нь манай Нийслэлийн орон сууц санхүүжилтийн корпораци сан дээрээ хурааж авч байгаад цааш нь ингээд явна. Энд бол хүү нь бол орсон яваа энэ үнэдээ. Манай Нийслэлийн орон сууц санхүүжилтийн корпорацийн захирал Б.Сүхбаатар захирал ирсэн байна. Шаардлагатай асуулт байвал нэмэлт хариулт өгч болно. 

М.Оюунчимэг: - Сүхбат дарга яг үүн дээр нэг тодорхой хариулт өг дөө. Яг үүнийг хэн билээ Б.Сүхбаатар билүү? Б.Сүхбаатар. Яг хүмүүст үүнийгээ. Дөнгөж сая би жишээлбэл Чингэлтэй дүүргийн ахмадуудтай уулзаад ирсэн чинь яг энэ м2 тэгээд саяын хүү энэ асуултыг чинь асуугаад тодорхойгүй байна гээд яриад байна. 
Тэгэхээр чи товч бөгөөд тодорхой хариулт өгье. 

Б.Сүхбаатар: - Асуултад хариулъя. Энэ түрээслээд бид нар бол түрээслээд өмчлөх орон сууц гэж байгаа нэршил дээр нь бол бас зарим хүмүүс түрээслээд өмчилнө гэдэг бол буруу нэр байна гэдэг зүйл ярьж байгаа. 

Гэвч одоо өнөөдөр ипотекийн бас зээл ханасан ипотекийн зээл өгөөд бас ипотекээ цаашаа үргэлжлүүлэхээр бас эрсдэлтэй ипотекийн зээл гарч магадгүй яг энэ үед бол олон улсад энэ аргачлалыг хэрэглэдэг. 
Тэгээд энд бол 2 янзын хэлбэр байдаг. Бид нар бол энэ урт хугацаандаа түрээслээд өмчлөх буюу түрээс хэлбэрээр төлбөрөө төлж яваад дуусах энэ хэлбэрийг сонгоод явж байгаа. 
Эхний орон сууцад бол хуучин бол Хотын захиргаа барина гэж өмнөх Засгийн үед яригдаж байна Ханын материалд яг түүн дээр бол 5 га дээр зураг төсөл бүх ажил нь хийгдээд бэлэн болсон. Бид нар энэ 5 сард ажлаа эхлэхээр болоод ингээд явж байгаа. 

Яг түрүүний П.Баярхүү даргын мэдээлсэн мэдээллийн дагуу бол бид нар одоо удахгүй үүнийгээ бүртгэлээр мэдээллийн сангаар бүртгэлээ аваад ингээд ажил эхлэх гэж байгаа. 

М.Оюунчимэг: - М.Билэгт гишүүн тодруулъя. 
М.Билэгт: - Ханын материалд жишээ нь 30, 40, 50, 70 м2 тэгээд эндээ амьдарч байгаад байрныхаа төлбөрийг урт хугацаандаа төлөх тийм нөхцөл бүрдэхээр орон сууц эхлүүлнэ гэж байна л даа. 
Тэгээд эхлүүлнэ гэдэг чинь одоо жишээ нь энэ 2018 онд эхлүүлнэ. Хэдээс хэдэн давхартай, өөрөөр хэлбэл давхрыг нь 1 дүгээрт асууж байна. 
2 дугаарт хэчнээн айлынх, тэгээд 2018, 2019, 2020 он гээд хэдийд яаж ашиглалтад орох юм бэ, хэдэн оноос эхэлж ашиглалтад орж эхлэх юм бэ гэдгийг та хэл дээ. 

М.Оюунчимэг: - Энд П.Баярхүү дарга хариулаарай. Д.Дамба-Очир гишүүнийг асуултад нэрийг нь оруулаарай. 
П.Баярхүү: - М.Билэгт гишүүний асуултад хариулъя. Энэ байр бол 2018 оны 5 сард барилгын ажил нь эхлээд 2020 онд ашиглалтад орно. 
9 давхар, 12 давхар, 3 давхар ийм орон сууц байна. 3 давхраар 64 айлын нам давхрын орон сууц бол барих юм. Энэ нь бол 70 м2 байрнууд гэсэн үг. Бусад нь бол 30, 40, 50, 60 м2-тай ийм байр юм. 
Түрүүн бас М.Билэгт гишүүн асуусан. Энэ төвлөрлөө бодоод энэ Багануур, Налайх руу энэ тэр бас энэ түрээсийн орон сууцуудыг явуулж болохгүй юм уу гэж асууж байна. Бид бол Улаанбаатар хотын ерөнхий төлөвлөгөөгөөр бол Улаанбаатар хот 8 дэд төвтэй байх ёстой. 

Мөн дагуул, хаяа тосгодтой гэж төлөвлөгдсөн. 8 дэд төвийн ... /минут дуусав/
М.Оюунчимэг: - Нэмээд өг дөө П.Баярхүү даргын микрофон дээр. 
П.Баярхүү: - Улаанбаатар хотын шинэ дэд төв бол Яармаг гэж ерөнхий төлөвлөгөөгөөр тодорхойлогдсон байгаа. Дэд төвүүдийн эхний 2 дэд төвийн ажил бол дэд бүтэц нь бол татагдаад дууссан. Энэ бол Сэлбэ, Баянхошуу, дараагийн 2 дэд төв бол Дамбадаржаа, Дэнжийн мянга, дараа нь Амгалан, Био гээд ингээд явна. 
Үндсэндээ ингээд ийм 8 дэд төвтэй байхаар. Энэ дэд төвүүдийн ажлууд бол ингээд үе шаттайгаар бол цаашаа явж байгаа. Энэ дэд төвийн ажлуудыг бол төвлөрлийг сааруулах, мөн нягтаршлыг нэмэгдүүлэх энэ зорилгоор Азийн хөгжлийн банктай хамтарч ийм гүйцэтгэж байгаа төсөл байгаа. 
Нөгөө талаар бид нар бас яагаад ингээд Багануур руу түрээсийн орон сууц хөтөлбөр энэ тэрийг түлхүү явуулахгүй байгаа вэ гэхээр бид нар гэр хорооллоо дэд бүтэцжүүлнэ, дээрээс нь орон сууцжуулж байж агаар, хөрсний бохирдол, орчны тохижилтуудыг бид нар хийж дуусах юм. 

Тийм учраас орон сууцны дахин төлөвлөлтийн 24 байршил дээр ажлаа үргэлжлүүлнэ. Дээрээс нь ... /минут дуусав/

М.Оюунчимэг: - А.Сүхбат гишүүн. 
А.Сүхбат: - Өнөөдөр манай Өргөдлийн байнгын хороо түрээсийн орон сууцны асуудлыг авч хэлэлцэж байгаад бас талархаж байна. 

Энэ өргөдөл гомдол гаргасан хүмүүс ер нь их олон жил хөөцөлдөж зарим нь бараг байрныхаа барааг харалгүй үхдэг юм шиг байна л даа. 
Энэ Түмэнжаргал гээд хүн одоо хэдэн настай вэ, энэ ахмад дайчин хүн байна. Одоо 40 дэх жилдээ орон сууц хөөцөлдөөд хаана амьдарч байгаа юм бэ энэ хүн? Энэ талаар хэлж өгөөч. 
Ш.Лхамсүрэн сайд түрүүн хэлсэн. Өргөдөл хүсэлтийг ингээд бид нар зорилтод бүлэгт бас эмзэг бүлгийнхэнд түрүүлж түлхүү оруулж байгаа гэж. Тэгэхээр энэ аргачлал бол хэцүү юм байна. 
Энэ зорилтод бүлэг гэдэг чинь жилээс жилд л нэмэгдээд л гараад байна. Тэгээд дараагийн нөгөө урд нь байж байсан улсууд хойшоогоо ухарна гээд энэ хүн бол 40 дэх жилдээ байр хөөцөлдөж байна. 
Тэгэхээр үүн дээр жилийн байрны сонголтыг хуваарилалтыг хатуу квот тогтоох буюу үүнийг шилэн болгох ийм арга байдаггүй юм уу? Энэ байрны хуваарилалтын асуудал бол байнга хэл ам дагуулж байгаа. Тэр дарга нь урдуур нь оруулаад тийм хүнд өгсөн. 
Дүүргийн Засаг дарга гээд нэг том толгойтой хүн байдаг. Хотынхон гээд хүн байдаг. Орон сууцны корпораци гээд байдаг. Энэ дээр ийм юм байдаг гээд гомдлууд салахгүй байна. Энэ гомдлуудаас салах ямар аргачлал байна вэ гэдгийг хэлж өгөөч. 

М.Оюунчимэг: - Маш тодорхой асуулаа. Хэн эхлээд хариулах вэ? Ж.Хичээнгүй дарга уу хэн дарга? П.Баярхүү даргаас эхэлье. 
П.Баярхүү: - Манай нийслэл дээр ирж байгаа өргөдлүүд бол он оноороо өгсөн он сар өдрөөрөө шууд ингээд дэс дараалал үүсээд ингээд оочир үүсдэг. Энэ 40 жил байр хөөцөлдөж байгаа энэ хүнийг бид нар бас судалъя. 
Миний мэдэж байгаагаар Гүнжинлхам баатар өргөдлөө өгөөд одоо 21 дэх жилдээ бол болж байгаа. Энэ асуудлуудыг бид нар Улаанбаатар хот тэргүүн ээлждээ бас авч үзье гээд ингээд хүлээгээд ярьж байна. 
40 жилийн өргөдөл өгөөд хүлээж байгаа улсууд одоогоор манай дээр бол нэг их тийм байхгүй. Энэ нийслэл дээр уг нь нэгдсэн ийм өргөдлийг нь аваад эгнээ оочир үүсгэдэг байсан. Хүн асуухаар таны оочир хэддүгээрт явж байна. 30 дугаарт явж байна, 20 дугаарт явж байна, 100 дугаарт явж байна гэж хэлдэг байсан. 
Сая өнгөрдөг 4 жилд бүх өргөдлүүдийг бүгдийг нь дүүрэг дүүрэг рүү нь өгөөд ингээд замбарааг нь алдуулсан нэг явдал байгаа. Одоо дүүрэг дээр ч өргөдөл авдаг, нийслэл дээр ч өргөдөл авдаг. 
Гэхдээ нийслэл дээрхи өргөдлүүдээ бол бид нар он сараар нь яг одоо тэр замбарааг нь бол алдагдуулахгүйгээр зохион байгуулалтыг нь яг хуучин хэвээр нь хадгалаад бол ингээд явж байгаа. 
Үндсэндээ бол энэ шилэн болдоггүй юм уу гэж байгаа энэ бол шилэн болох боломжтой. 

М.Оюунчимэг: - А.Сүхбат гишүүн тодруулъя. 
А.Сүхбат: - Манай хотынхон энэ Барилга, хот байгуулалтын яам мэргэжлийн байгууллагууд нэг зүйлийг энэ хурал дээр бусад олон нийтийн мэдээлэл дээр байнга л дурдаж байх хэрэгтэй юм шиг санагддаг юм. 
Юу гэхээр миний хувьд бол агаарын бохирдол энэ усны бохирдол дээр бол ажлын хэсэг ахлаад ажиллаж байгаа. Тийм болохоор энэ дагуул хотын тухай байнга ярьж баймаар байна манай удирдлагууд яамныхан. Дагуул хот шинэ суурьшлын бүс. 

Энэ чинь одоо хотод баяр олгоод эхлэх энэ түрээсийн байр энэ халамж нээгдээд эхэлнэ гэхээр орон нутгаас хүмүүс ирээд сууна. Хот даахгүй. Ингээд ийм бодлого сонин болоод байгаа юм. 

Тэгэхээр шинэ суурьшлын бүс, дагуул хот үүнийгээ сайн ярьж байх хэрэгтэй. Бид нар чинь одоо албатай юм шиг одоо Улаанбаатар хотод ирж суугаад бие биеэ ингээд угаартуулаад хордуулаад их муухай амьдарч байгаа. 

Ийм муухай асуудлаа шийдээгүй байж ... /минут дуусав/
М.Оюунчимэг: - 1 минут нэмж өгье А.Сүхбат гишүүнд. 
А.Сүхбат: - Хөрс нь даахаа байсан. Ус нь харангаа цохиод эхэлсэн. Цэвэр усны нөөц хомсдоод эхэлсэн. Агаарын бохирдол нь угаасаа ойлгомжтой гамшгийн байдалд хүрсэн. 

Төв цэвэрлэх байгууламж нь ачааллаа даахаа байсан ийм байхад гэр хорооллын дахин төлөвлөлт Улаанбаатар хотын барилгажилт ярихад хэцүү байгаа. үүнийгээ яриач та нар. 

Муу нуухаар сайн илчил гэж үүнийгээ ярьж байхгүй бол болохгүй шүү. Сүүлдээ ийм байсан байна шүү дээ гэдэг хариулт өгөх юм уу? Тэгэхээр Улаанбаатар хот даахаа байсан та нар минь ээ. Үнэхээр даахаа байсан. 

Сая бид нар Бээжинд агаарын бохирдол цэвэр зуухны семинарт суугаад ирлээ. Сүүлийн 10 жил ноцолдож байж ийм амжилтад хүрсэн байна Бээжин. Тэнд бол ширхэг ч түүхий нүүрсний үнэр ханхлахгүй байна. Олон аргачлалаар олон талаар тэмцэж байж өнөөдрийн энэ 40 хувийн агаарын бохирдлыг бууруулж чадсан байна. 

Тэгэхээр энэ болзошгүй муугаар бас хамтад нь ярьж байх хэрэгтэй гэсэн. 
М.Оюунчимэг: - Баярлалаа. Б.Энх-Амгалан гишүүн. Манай энэ хүмүүс маань яг ингээд тодорхой хариулаад дээрээс нь шийдэлтэй нь ярина шүү. 
Б.Энх-Амгалан: - Та бүхний энэ өдрийн амар амгаланг айлтгая. Хотын даргаас нэг асуулт асууя. 

Энэ ахмадын орон сууц гээд хөтөлбөр байсан. Журам гаргаад. Тэгээд тэр ахмадын орон сууцанд ахмадууд орохдоо тодорхой хэмжээгээр зардлыг нь төлж ордог. Үйл ажиллагааных нь зардлыг төлдөг. 

Тэгээд тэр нь хувьчилж болдоггүй, худалдаж авч болдоггүй, бэлэглэж болдоггүй тэгээд зээл тусламжид хамрагдаад байж болдоггүй дараагийн хүнд түрээсэлж болдоггүй тэгээд тэр хүн гарч байж дараагийн хүн нь орохоор. Энэ тэр хэвээрээ байгаа юу өөрчлөгдсөн үү энэ ямархуу журамтай болсон, яасан энэ талаар мэдээлэл өгөөч. 

2 дахь нь энэ түрээсийн орон сууцны чинь үнэ хэд байгаа вэ, энэ жил хэдэн түрээсийн орон сууц нэмэгдэх вэ? Энэ тэгээд ямархуу журмаар олгогдож байгаа вэ өмнө нь нэг азийн сугалаатай байлаа. Цэцэрлэгт орно азийн сугалаа, газар авна азийн сугалаа, орон сууцанд орно азийн сугалаа. Тэгээд одоо энэ азийн сугалаа хэвээрээ байна уу эсхүл өөр болсон уу? 

Энэ түрээсийн орон сууцны м2 ямар үнэтэй байна вэ үүнийг хариулж өгөөч. 

3 дахь нь энэ дахин барилгажуулах шаардлагатай хэдэн объектууд байгаа. Энэ БУК-ийн, арьс ширний, авто засварын, нисэхийн 34, 35 гээд. Энэ дахин барилгажуулах шаардлагатай, ашиглалтын шаардлага хангахаа байсан мэргэжлийн хяналтын дүгнэлт нь гарсан хүн амьдарч болохгүй гэсэн мөөгөнцөртөө баригдсан, суулт өгсөн энэ сан нь муудсан, цахилгаан нь муудсан, дээвэр нь муудсан дээрээс нь ус гоождог энэ байрнуудыг ямар арга хэмжээ авах гэж байна вэ? Энд амьдарч байгаа хүмүүсийн эрх ашгийг яаж хамгаалах гэж байна вэ? Энэ дээр хот тодорхой шийдвэр гаргах уу гаргахгүй юу? Энэ ямар асуудал байна вэ үүнийг асууж байна. 

Би өмнө нь бас нэг асууж байсандаа. ТОСК энэ барилгуудаас энэ хүмүүсийг шилжүүлж оруулаад газрыг нь авч болдоггүй юм уу гэж. Ингэж шийдвэл энэ маань өөрөө хамгийн төгс шийдэл биш үү гэж асууж байсан үүн дээр нэг хариулт өгөөч. 

4 дэх асуулт байна. Монгол Улс энэ утаанаас салах талаар дээр дооргүй ярьж байна. Утаа үүсгэдэг 4 эх үүсвэр байгаа. Энэ 4 эх үүсвэрээ яаж янзлах вэ? 220000 болсон гэж байна лээ яндангаа яах вэ? 400000 машиныхаа 100000 нь олон жилийн насжилттай түүнийгээ яах гэж байна вэ, ямар арга хэмжээ авах гэж байна вэ? 
Бага оврын зуухнуудаа яах гэж байна вэ? Тэр нөгөө хур хог юмнуудаа яаж янзлах гэж байна вэ үүнийг янзлахын тулд ямар арга хэмжээ дэс дараатай авах гэж байна вэ? 

Улаанбаатар хот нөгөө Улаанчулуут, Морин даваандаа нөгөө ландшафтын аргаар булшилдаг байдлаар явах уу, эсхүл энэ хог боловсруулах үйлдвэр барих гэж байна уу ямар бодлого барьж байна вэ энэ талаараа хариулт өгөөч. 

М.Оюунчимэг: - Баярлалаа. П.Баярхүү даргаас эхэлье. 
П.Баярхүү: - Б.Энх-Амгалан гишүүний асуултад хариулъя. Ер нь бол түрээсийн орон сууц бол түрүүн хурал эхлэхэд Улаанбаатар хот 10 айлын түрээсийн орон сууц түрээслээд өмчлөх хэлбэрийн орон сууц барина 5 сард барилгын ажил эхэлнэ. 
Ханин материал орчмын Сонгинохайрхан дүүргийн 6 дугаар хороо 5 га газар дээр төлөвлөгдсөн. Барилгын зураг төсөл ажлын даалгавар бүгд гарсан. Энэ ажлыг манай Нийслэлийн орон сууц санхүүжилтийн корпораци хэрэгжүүлээд явна. 
Ахмадын орон сууц бол 2 блок ахмадын орон сууц өмнө нь ашиглалтад орсон хэвээрээ байгаа. Үүнийг одоо ахмадын хотхон орон сууцыг СӨХ хариуцдаг. Тэр СӨХ маань хариуцаад явж байгаа. 

Түрээс нь бол одоо ашиглалтынхаа зардлыг л төлдөг. Тэр хэлбэрээрээ бол хэвээрээ байгаа. 
Сүүлд баригдсан 132 айлын орон сууцыг 2016 оны 10 сарын 17-ны Нийслэлийн иргэдийн Төлөөлөгчдийн Хурлын 31 дүгээр тогтоолоор түр суурьшуулах түрээсийн орон сууц болгон өөрчилсөн. 
Энэ өөрчилснөө гэр хорооллын дахин төлөвлөлтөөс газар гэрээ чөлөөлөөд өгсөн орон гэргүй болсон улсуудыг оруулсан. Түрүүний оруулсан улсуудын компаниудын тоог хэвлээд энэ ажлын алба та бүхэнд өгнө. Нийтдээ Улаанбаатар хот 300-аад иргэний асуудлыг бол шийдсэн. Дахиад цаана нь 287 иргэн орон гэргүй айлаар ингээд амьдарч байгаа. 
Энэ улсуудын асуудлуудыг бид бас шат дараатайгаар бол шийдэж байгаа. 

Дахин барилгажуулах ажил бол Улаанбаатар хотод 54 барилга бий. Алслагдсан, зай талбай багатай гээд бизнесийн зориулалтаар барилга барихад сонирхдоггүй. Дахин төлөвлөлтийн тендер зарлахаар бизнесийн компаниуд сонирхдоггүй ийм 54 барилга бий. 
Энэ барилгыг бид нар ямар асуудал ярьж байгаа вэ гэхээр ерөөсөө үүнийг бизнесийн зорилгоор өндөр байшин барихаа больё. Яг энэ барилгыг өөрийнх нь м2-аар нь энэ барилгыг нураагаад шинээр барилга барихад 101 тэрбум төгрөг хэрэгтэй байгаа. 
Энэ мөнгийг улсын төсөвт эсхүл гадаадын зээл тусламжаар олоод энэ барилгыг шинэчилж барья гэдэг ийм асуудлыг Барилга, хот байгуулалтын дэд сайд, төрийн нарийнтай бол бид нар байнга ярьж байгаа. 
Энэ 3 сард Барилга, хот байгуулалтын сайд энэ булангийн орнуудаар ажлын айлчлал хийхдээ энэ төслийг Англи дээр бид нар сая орчуулаад дуусгасан. Энэ төслийг бас Барилга, хот байгуулалтын сайдтай бас бид бас хамт яваад булангийн орнуудтай уулзах юм. 
Үүнийгээ бол бид нар ажил хэрэг болгоод явна. Мөн дээрээс газар хөдлөлийн байнгын ажиллагаатай зөвлөл бол Монгол Улсын Шадар сайдаар ахлуулдаг. Энэ Шадар сайдын ажлын хэсэг дээр бид нар бүх танилцуулгаа өгөөд одоо үндэсний аюулгүй байдлын зөвлөл дээр танилцуулагдаж үндэсний аюулгүй байдлын зөвлөлөөс тодорхой үүрэг чиглэл бас өгөгдөнө. 
Бусад одоо барилгууд нь бол бизнесийн зорилгоороо тендер зарлахаар ингээд бас компаниуд оролцоод байгаа юм. Яг таны хэлдэг саяын хэдэн байршлууд дээр бол бид нар бүр онцгойлон энэ 101 тэрбум төгрөгийн асуудлыг шийдэх юм бол үүнийг ингээд барих боломжтой байгаа юм. 
Энэ утааны асуудлуудыг яах вэ гээд энэ үндэсний хороог Байгаль орчны дэд сайд дээр манай нийслэлийнхэн бусад холбогдох Барилга, хот байгуулалтын яам, Эрчим хүчний яам гээд бүх байгууллагууд сууж байгаад ерөнхий одоо зургаа бол гаргасан. 
Улаанбаатар хотын гэр хорооллыг 3 бүсэд хувааж ... /минут дуусав/
М.Оюунчимэг: - Дараагийн тодруулсны дараа нэмээд хариулаарай. Ш.Лхамсүрэн сайд. 
Ш.Лхамсүрэн: - Энэ ашиглалтын шаардлага хангахгүй байгаа хэд хэдэн барилгуудыг бас нэлээн яригдаж байгаа. Тэгээд сая энэ ирэх 5 дахь өдөр бол үндэсний аюулгүй байдлын зөвлөл дээр Барилга, хот байгуулалтын яам ашиглалтын шаардлага хангахгүй байгаа орон сууцны асуудлуудаар асуудлаа бэлдээд байж байгаа. 

Гэхдээ Ерөнхий сайд орон нутгаар ажилтай болохоор энэ хойшлогдсон. Үүн дээр бол тодорхой шийдвэрүүдээ гаргаж үндэсний аюулгүй байдлын зөвлөл дээр хүртэл оруулах гээд бид нар ярьж байгаа. 

Утааны асуудлууд дээр яах вэ бид нар алсын болон стратегитаа бол мэдээж орон сууц хот байгуулалт хийх, орон сууцжуулах гэдэг асуудлуудыг бол төлөвлөж байна. Дагуул хотууд байна, ялангуяа Хөшигтийн хөндий, Зуун мод, Майдар гэсэн тэр орчныг бол эдийн засгийн тэр коридор үндэслэлүүдэд бас нээлттэй эдийн засагтай хот байгуулах тийм 600 орчим хүн амтай тийм хотын асуудлуудыг бол бид нар судлаад ингээд явж байгаа. 
Дунд хугацаандаа бол Улаанбаатар хотыг бол дэд бүтэцжүүлэх асуудлуудыг бол бид бол ялангуяа инженерийн дэд бүтцийг хүртээмжийг хүртээгүй газруудаар бол дунд хугацаанд нь бол боломжоор нь хангая гээд үүгээр бол хөнгөлөлттэй зээл тусламжуудаа бол төлөвлөөд өнөө маргаашдаа яах вэ гэдэг асуудлууд ингээд гарч ирээд байгаа. 
Энэ хугацаануудын хугацаанд тэгэхээр бас нэг зарим дэвшилттэй үйл ажиллагаа явуулаад байгаа улсуудаа бол бид нар бас дэмжих ногоон барилгын зөвлөл гэж бол байгуулагдсан. Түүн дээр бол 30 гаруй гишүүнтэй энэ барилгын энэ утаатай холбоотой зайлшгүй орох ёстой ногоон барилгыг цааш нь хэрэгжүүлэхийн тулд ажиллах ёстой энэ Эрчим хүчний, Байгаль орчны, Барилга, хот байгуулалтын яам төр захиргааны байгууллагаас орж байна. Нийслэлээс орж байна. Тэгээд төрийн бус байгууллагуудаас энэ зөвлөл байгаад байгаа. 

Тэгээд өнөөдөр нэг ийм жишээлбэл байшин дээр бол бас ингээд амины орон сууцууд дээр бол одоо нэг дулаалга хийгээд бол 60 хувийн үр дүнд хүрээд байгаа ийм дэвшилттэй юмнуудыг бол бид нар бол олж хараад дэмжин тиймэрхүү маягаар бол гэр дулаална гэж бол яриагүй. 
Одоо Монголбазалтын юугаар бол одоо бол дулаалсан. Өнөө маргаашдаа хэрэгжих гээд бас дэвшилттэй явагдаж байгаа юм бас нэг асуудлууд материалын сонголт болон технологийн юмнуудыг бол бас ойрын хугацаанд хэрэгжүүлэх юмнууд дээрээ бол бид нар бол бас ингээд ажиллаж байгаа. 

М.Оюунчимэг: - Б.Энх-Амгалан гишүүн тодруулъя. 
Б.Энх-Амгалан: - Барилга, хот байгуулалтын яам төрийн бодлогын та сая Улаанбаатар хотыг урт хугацаандаа бол Майдар, Зуун мод, Хөшигтийн хөндий гээд өргөтгөх тухай асуудал ярьж байх шиг байна. 
Энэ бүсчилсэн хөгжлийн бодлого гэж явахгүй юм уу? энэ зах хязгаар эзгүйрээд дууслаа. Хөдөө хязгаарт ерөөсөө хүн суурьшихаа байлаа. Энэ том дэлгэр өргөн нутаг дэвсгэрийг бид нар Монголчууд бүгдээрээ хүн амын 50 хувь энэ 4 уулынхаа дунд ирээд суусан. 
Цаашдаа жаахан тэлээд Төв аймаг ороод ингээд ер нь бодлого ингэж явах юм уу тийм ээ үүн дээр та нар хариу өгөөч. 

2 дахь энэ 101 тэрбум төгрөг гээд хэлээд байх юм. Үүнийгээ тэгээд Засгийн газартаа саналаа оруулаад сая Солонгосоос өгсөн 700 сая долларын хөнгөлөлттэй 0,2 хувийн хүүтэй 30 жилийн хугацаатай хөнгөлөлттэй зээлд хамруулах асуудлыг яагаад оруулж болдоггүй юм бэ? Юун булангийн орнууд вэ? Энэ чинь одоо яах аргагүй хавар шийдэгдэхгүй бол наана чинь хэзээ мөдгүй булангийн оронд очихоос ч өмнө нурж унах гээд байна шүү дээ. Хүний амь нас ... /минут дуусав/
М.Оюунчимэг: - 1 минут нэмье Б.Энх-Амгалан гишүүнд. 
Б.Энх-Амгалан: - Ийм нөхцөл байдал үүсэхээр үүн дээр жаахан санаачилгатай ажиллаж болохгүй юу гэж би асуух гээд байна. 
Энэ 2 блок ахмадын орон сууц өмнө нь яасан гэрээнийхээ дагуу ашиглалтын зардлаа төлөөд явж байгаа гэсэн. Энэ чинь тэр ахмад гарах юм бол дараагийн ахмад орно гэсэн тийм нөхцөлтэй. Үүнийг яагаад та нар өөрчлөхгүй байна вэ? Тэр чинь нэг ядарсан хөгшин байгаа, хөлөө хучдаг хүүхдэдээ үлдээх юмсан гэсэн бодол бий. 
Яваандаа үүнийгээ тэтгэврийн зээлээр авах юм гэсэн бодол бий. Тэгэхэд нь зөвхөн түрээсийг нь төлүүлж байгаа та одоо хойд насандаа яв тэгээд дараагийн ахмадыг оруулна гэдэг ийм хачин юмыг бид нар засахгүй яваад байж болохгүй. 

Яагаад одоо болтол үүнийг засахгүй байгаа юм бэ энэ тал дээр надад нэг хариу өгөөч. 

Энэ 300 иргэн дөнгөж шийдсэн юм байна. Одоо дахиад 287 байгаа юм байна. Энэ хүнийг орон гэргүй болгосон хүмүүстэй ямар хариуцлага тооцож байна вэ та бүхэн. Түүнийг хариулж өгөөч. 
М.Оюунчимэг: - П.Баярхүү даргаас эхлэх үү? 
П.Баярхүү: - Энэ 101 тэрбумыг бол бид нар маш их олон сувгаар бол ярьж байгаа. Гадаадын зээл тусламж дээр ч ярьж байгаа. Маргааш Сангийн сайд дээр хотын дарга удирдлагууд уулзаж энэ 500-ын задаргаа дээр бид нар бас саналаа өгнө. Тэр саналд бас юм явж байгаа. 
Үүнийг ганцхан хот биш Барилга, хот байгуулалтын яамтайгаа бид нар хамтдаа хөөцөлдөж байгаа. Ингэж байж бид нар энэ олон зээл, гадаадын зээл тусламж болон бусад эх үүсвэрүүдээс гээд явж байгаа. 

Бүр болохгүй бол бид нар одоо улсын төсөвт 20, 30 тэрбумаар нь 2, 3 хувааж байгаад ингээд тавья гэдгийг хүртэл бид нар Сангийн яамтай хүртэл ярьж байгаа. Аль болох бид нар энэ ажлыг бол хурдан эхлүүлж хурдан дуусгах тал дээр бол байгаа гэдгийг хэлье. 
Өчигдөр Монгол Улсын Ерөнхий сайд Засгийн газартай хотын удирдлагууд бол уулзаж энэ бүх төслүүдээ бол танилцуулсан байгаа. Утааг яаж бууруулах талаар ярьсан. 

М.Оюунчимэг: - 1 минут нэмье П.Баярхүү даргад. 
П.Баярхүү: - Нийтийн тээврийн шинэчлэх асуудал дээр 25 сая долларыг өчигдөр шийдсэн. Тэр асуудлынхаа хүрээнд өчигдөр Сангийн сайдтай Сангийн яамтайгаа маш олон энэ тохироонууд дээр бол хүрсэн. 
Хур хогийг бол өчигдөр Ерөнхий сайд бол шууд энэ хог шатаадаг үйлдвэрээ хурдан барьж байгуулах үүрэг даалгавар бол өгсөн. Энэ хүрээндээ Францын компаниар ТЭЗҮ-ийг хийлгэсэн. 

Энэ ажил одоо энэ хавартаа эхлээд явах байх. Мөн Улаанбаатар хот энэ Улаанбаатар худалдаа аж үйлдвэрийн танхимтайгаар нийлээд ногоон сан гэж байгуулсан. Эхний сангийн хөрөнгө оруулалтаар Улаанбаатар хот бол 300 сая төгрөг, бусад Хас банк бусад банкнууд бас энэ ногоон санд бас нэгдэж оръё. Энэ хүрээндээ бас энэ утааг бууруулах чиглэл дээр ажлуудыг хийе гэсэн байгаа6 
Утааг бууруулах үндсэн зарчмуудаа түрүүн би яг ярьж байгаад энэ микрофон тарсан. Энэ бүсүүд дээрээ ямар, ямар арга хэмжээ авах вэ гэдгээ ... /минут дуусав/
М.Оюунчимэг: - Ш.Лхамсүрэн. 
Ш.Лхамсүрэн: - Б.Энх-Амгалан гишүүний асуултад хариулъя. Бодлогын яамны хувьд бол бүсчилсэн хөгжлийн бодлогыг бол баримталж байгаа. Энэ дээр бол сүүлийн үед бол Азийн хөгжлийн банк судалсан суурь тайлангууд дэр үндэслэсэн байна бид нар. 

Дахиад бас улсын төсөв дээр 6 тэрбум төгрөг бүсчилсэн хөгжлийн бодлогыг боловсруулах гээд бол одоо тавигдсан. Энэ 2018 оноос бол бүсчилсэн хөгжлийн бодлогуудыг бол ялангуяа бид нар бол энэ захын 3 улстай хиллэдгийн хувьд бол захын бүсжилт дээр бол хил орчмын гадагшаа гарах эдийн засгийн нөхцөл байдлыг үүсгэх тийм бүсчилсэн хөгжлийн бол эдийн засгийн нөхцөл байдал нь тэр бүс нутагтаа ер нь чухам ямар байх вэ гэдэг асуудлыг бол гол судалгаанууд нь бол хийгдээд байгаа. 
Энэ хүн суурьшиж байгаа газар дээр бол эдийн засгийн нөхцөл байдал байхгүй болохоороо л ер нь бол тэнд бол нэг тийм төсвийн хэдэн байгууллагыг л харсан тийм байдал бий болох гээд байгаа юм гэж яриад байгаа. Энэ ... /минут дуусав/
М.Оюунчимэг: - Ямар удаан ярьж байна вэ Ш.Лхамсүрэн дэд сайд. Та ярьсаар байтал минут чинь дуусах юм. Д.Дамба-Очир гишүүн. 
Д.Дамба-Очир: - Гишүүдийнхээ энэ өдрийн амар амгаланг айлтгая. Би нэг 2 зүйл асуух гээд байна. 
1 дүгээрт энэ Ж.Хичээнгүй гэсэн байхаа ТОСК-ийн дарга. Миний юунд сайн хариулаарай. Эрдэнэтэд ТОСК-оор баригдсан дутуу баригдсан байшин байгаа. Дутуу баригдсан 2, 3 байшин байгаа. Түүнийг орон нутаг руу шилжүүлээд өгөх гэхээр шилжүүлж өгөхгүй байгаад байгаа. 
Тэгвэл үүнийгээ гүйцээгээд дутуу барилгаа дуусгаад бариад байхаач гэхээр мөнгө байхгүй гээд суугаад байгаа. Үүнийгээ яаж шийдэх юм бэ? Үүнийгээ хэзээ шийдэж дуусгах юм бэ? Үүн дээр их тодорхой надад нэг хариулж өгөөч. Мөнгө байгаа юм уу байхгүй юм уу та нар. 

Үүнийг нь орон нутаг руу нь шилжүүлээд өгөх юм бол бид нар яаж ийж байгаад үүнийг нь дуусгая гэж бодсон юм. 

2 дугаарт нь би Барилга, хот байгуулалтын яамны сайд нь байх шиг байна дэд сайд нь Ш.Лхамсүрэнгээс нэг юм асуух гэсэн юм. 
Энэ Эрдэнэтэд түрээсийн орон сууц энэ тэр ер нь баригдах юм уу үгүй юм уу? Улаанбаатар гэж яриад байна та нар. Улаанбаатараас бид нар ингэж л яах гэж байгаа төсөв дээр мөнгө суулгана ч гэх шиг. Та нар төсөв дээр суулгадаггүй байхгүй юу. Орон сууцад. 
Явж мөнгөнүүд олох хэрэгтэй. Түүнээс биш одоо түрээсийн мөнгө Эрдэнэт гээд Эрдэнэтэд орон сууц барих юм уу үгүй юм уу ер нь цаашдаа орон нутгууд дээр барина гэж хэлсэн байгаа тэр нь баригдах юм уу үгүй юм уу? 

3 дугаарт би нэг юм асуумаар байгаа юм. Та нар ер нь энэ урьдчилгаа төлбөр төлж чадахгүй учраас хүмүүс орон сууцанд орж чадахгүй байгаа юм. Урьдчилгаа төлбөр төлдөг хүмүүс нь аль хэдийн орон сууцандаа орсон. 

Урьдчилгаа төлбөр төлж чаддаг хүмүүс нь 3, 4 байртай болсон. Энэ бол та нар яах вэ гэхээр урьдчилгаа төлбөр төлж чадахгүй учраас орон сууцанд  орж чадахгүй байгаа хүмүүс л үлдсэн байгаа. 
Тийм учраас энэ 30000-аад байр байж байна гэж байгаа. үүнийгээ ямар хэлбэрээр шийдэх гэж байгаа юм бэ? Энэ барилга руу чинь ерөөсөө 1 их наяд гаруй хамгийн их мөнгө оруулсан сууж байгаа, уул уурхай энэ хоёр руу л. Энэ нь эргэлтэд орж өгөхгүй суугаад байгаа. 
Ипотекийн асуудлаар жишээлбэл Эрдэнэтэд бол өнөөдөр орон сууцад хамрагдах гээд урьдчилгаа төлбөрийг нь төлөх болоод сууж байхад хүмүүс нь бол түүнд нь ипотекийн зээл өгөхгүй байгаад байна. Банкнууд нь өгч чадахгүй байгаад байна. 
Монголбанк өгдөггүй юм уу, Сангийн яам өгдөггүй юм уу энэ жил байхгүй Эрдэнэтэд. Орон сууцад нь орохгүй байгаад байна орж чадахгүй байгаад байна. Урьдчилгаа төлбөрийг иргэд нь төлье гэж байхад чинь ерөөсөө төлөөд оръё гэхэд ерөөсөө мөнгө нь байхгүй. 
Тэгэхээр та нар үүн дээр нэг гаргалгаанууд хийж байгаа юм байна уу үгүй юу танай яам. Танай яам энэ юу гэдэг хөрөнгө мөнгө хөөцөлдөж байгаа үүнийгээ шийддэг юм байна уу үгүй юу? Уг нь мөнгө төгрөг энэ тэр босгоод урт хугацааны богино хүүтэй зээл энэ тэр олоод ингээд явах юм бол төр нь ч гэсэн энэ байрнуудыг нь авч байгаад түрээслэх янз бүрийн аргууд байдаг юм байна лээ. 
Их олон улс орнууд үүнийг хэрэгжүүлсэн байдаг юм байна лээ. Солонгос нь ч бай, Сингапур нь ч бай бүгдээрээ. Энэ дээр та нар ерөөсөө юм бодож байгаа юм байна уу үгүй юу танай яамныхан? Ипотекийн зээлийн асуудлаар. Ирэх жилээс Сангийн яам ерөөсөө төсөвт бол одоо Монголбанк орж ирж байгаа мөнгөнүүдээ буцаагаад тавихад асуудал байхгүй шүү. 
Ирэх жилээс яах вэ гэхээр ерөөсөө зөвхөн Сангийн яам, Засгийн газар өөрөө хариуцдаг болж байгаа ипотекийн зээлийг. Тийм учраас энэ юмнуудаа надад нэг тайлбарлаад өгөөч. Энэ жил ерөөсөө нэг Монголбанк дээр 200 гаруй, Сангийн яам дээр 120 нийлээд 340 тэрбум төгрөгийн ипотекийн зээлийн асуудал байгаа. 
Тэгэхээр орж ирж байгаа мөнгөнүүд нь Улаанбаатарт төвлөрдөг. Дархан, Эрдэнэт аймгууд дээр ерөөсөө очиж байгаа юм алга байна. Орон сууц барихаар нөгөөх нь борлохгүй байна. Тэр зээлд нь хамрагдаж чадахгүй байна. Тэр зээлүүд нь ерөөсөө олдож өгөхгүй хуваарилагдахгүй байгаад байна. 
Та нар бол надад хариулна л даа. Хуваарилж байгаа гэж худлаа яриулна. Би бол яг түүнийг харж байгаа байхгүй юу өнөөдөр. Яг өнөөдөр бид нарыг нөгөөхийг нь надад тэр өргөдлүүд чинь ирээд байна. Бид нар урьдчилгаа мөнгөө төлсөн зээлд нь хамрагдаж чадахгүй учраас тэр байранд чинь орж чадахгүй байна гэж. 

Ашиглалтад орсон байрнууд байж байдаг. Энэ юмнуудыг бид нар хэзээ ... /минут дуусав/

М.Оюунчимэг: - Ш.Лхамсүрэн сайд, та жаахан хурдтай яриарай. 
Ш.Лхамсүрэн: - Д.Дамба-Очир гишүүний асуултад хариулъя. Эрдэнэт байгаа 315 айлын орон сууц ТОСК-оор баригдаж байгаа орон сууц бол дутуу байгаа. Түрүүн бид нар бол энд 1562 айлыг Хөгжлийн банктай хамтраад гүйцээх гээд улсын хэмжээнд байгаад 315 айлын орон сууц бол орсон. 
Тэгэхээр энэ онд бол Хөгжлийн банктай хэл амаа ололцох юм бол одоо үлдэгдэл төлбөрийг нь бол хийгээд 315-аа бол бид нар гүйцээнэ гэж төлөвлөж байна. 
Дараагийнх нь бол ипотекийн зээлийн асуудал дээр бол та хэллээ 329 орчим тэрбум төгрөг бол энэ 2018 онд байж байгаа. Ноднин өнгөрсөн жил 300 тэрбумаар бол 5000 орчим айл бол ипотекийн зээлд хамрагдсан. Банкны бусад арилжааны банкны эх үүсвэрүүд энэ нийтдээ 7000 орчим бол ипотекийн зээлд хамрагдсан. 
Мөн ялгаа байхгүй 320 бол 7000 орчим үгүй ээ 5000 орчим айл хамрагдах л тийм мөнгөний хэмжээ л харагдаад байгаа юм. 

Гэхдээ ипотекийн зээлийн хэмжээнд бол Сангийн яам, Барилга, хот байгуулалтын яам хоёр бол ажлын хэсэг гаргаад 2, 3 хувилбарыг бол одоо бол боловсруулж байгаа. 
1 дүгээр хувилбар нь бол одоо төлж байгаа төлбөр дээр бол 8 хувь хугацаа эд нар дээр өөрчлөлт орохгүйгээр хүртээмжийг яаж нэмэгдүүлэх вэ гэдэг асуудлууд. 
Тэгэхээр үүн дээр болохоороо банкны арилжааны хүү 13 гэдэг юм уу түүн дээрээс тэгвэл энэ мөнгийг тэгвэл татаасанд өгвөл нэг яаж болох вэ гэдэг янз янзын хувилбарууд 10000 айлыг л ипотекийн зээлд хүртээх хэмжээний л тийм л хувилбаруудыг гаргаад 2 хувилбарынхаа нэгийг нь одоо сонгосон. 

Тэгээд одоо Засгийн хурлаар оруулж батлуулах үүрэг нь бол Сангийн яам дээр үлдсэн байж байгаа. 

Өөр бол бид нарын тэр ер нь бол ТОСК-ийн үйл ажиллагаатай холбоотой тэр орон сууцыг бол орон нутагт нь шилжүүлье гэдэг саналыг бол би бол Орхон аймагт явж байхдаа бол Эрдэнэтийн нутгийн удирдлагуудтай бол уулзаж байсан. 

Гэхдээ ТОСК-оос гарсан 4 тэрбум төгрөгийг яаж шийдэх вэ гэхээр нутгийн удирдлага шийдэж өгөхгүй байгаа. Тэгэхээр нөгөө 4 тэрбум төгрөг маань ямар учиртай юм бэ гэхээр Хөгжлийн банкны л бас хүүтэй мөнгө байгаад байгаа байхгүй юу. 

Уг нь бол гүйцэтгэж байгаа компани нь орон нутаг хоёр нийлээд аваад гүйцээе гэсэн саналыг бол тавиад байдаг. Бид нар бол энэ бараг тэгсэн нь дээр юм байна гэж уг нь одоо саяын энэ асуудал гарч ирэхээс өмнө шийдэгдээгүй байхад бол бараг орон нутагт нь гүйцэтгэж байгаа компанид нь бол яг ТОСК-оос гаргасан 4 тэрбум төгрөгийг гүйцээгээд барилга гүйцээсний дараа авах юм уу яах юм бэ гэдгээ тохиролцооны ажлуудыг бол хооронд нь ярьж хэлэлцэж байсан. 
Тэгээд түүнийгээ одоо бол одоо нэг шийдэхгүй байгаад байгаа. Яагаад гэвэл барьсны дараа бас эрсдэлээ бодсон юм уу бас зарагдахгүйгээ бодсон юм уу яг тийм хурдан хариугаа бол хэлэхгүй байгаа. 

Энэ 315 ашиглалтад орох юм бол ТОСК-ийн барьсан барилга болгон л ерөөсөө түрээсэнд явж байгаа. Өөр эх үүсвэр өөр барьж байгаа компаниуд бол ерөөсөө түрээсэнд орж байгаа байх. Энэ 315 бол ер нь бол баригдаад дуусах юм бол бас л түрээсийн сан руу л орох байх гэж би бодож байгаа. Улсын төсөв гэхээр бас дараа нь л мэдэхгүй тэр хавиар шийдэх байх гэж бодож байна. 
М.Оюунчимэг: - Ж.Хичээнгүй дарга. 
Ж.Хичээнгүй: - Орхон аймгийн 315 айлын орон сууцны одоо шаардлагатай 11.7 тэрбумыг Монгол Улсын Хөгжлийн банктай 3 талт ерөнхийдөө хэд хэдэн уулзалтын хүрээнд энэ ондоо ямар ч байсан санхүүжүүлээд дуусгая гэсэн эцсийн тохиролцоон дээр ерөнхийдөө хүрээд явж байгаа. Энэ дагуу ерөнхийдөө 2018 ондоо дуусна гэж харж байна. 
М.Оюунчимэг: - Тодорхой хариул даа Ж.Хичээнгүй нэг товчхон, товчхон 2 өгүүлбэр хэлээд байх юм. Ямар шалгуураар явж байна, юун дээр гацаад байгаа юм бэ гээд маш тодорхой юмнууд асуугаад байна шүү дээ. 
Ж.Хичээнгүй: - Өмнө нь бол орон нутаг руу шилжүүлж авъя гэдэг саналуудыг бид нар нэлээн хөөцөлдөж авсан. Тэгээд сая Барилга, хот байгуулалтын дэд сайд хэлсэнчлэн ерөнхийдөө өмнө нь зарцуулагдсан хөрөнгийн асуудал бол нэгт орхигдох байсан, дээрээс нь манайхаас бол өнгөрсөн онд бол ерөнхийдөө санхүүжүүлэх 1 тэрбум төгрөгийн ч төсөв бол манай дээр байгаагүй. 
Энэ дагуу Хөгжлийн банкнаас нэмэгдүүлсэн зээл авч 11,7 тэрбумыг ерөнхийдөө санхүүжүүлэхээр яригдаад явж байна. 
М.Оюунчимэг: - Д.Дамба-Очир гишүүн тодруулна. 
Д.Дамба-Очир: - Гадна, дотнын хөрөнгө оруулагч нарыг би хайсан уу үгүй юу уулзаж байна уу үгүй юу гэж асуугаад байна л даа. Энэ чинь олон улс оронд ийм туршлагууд байдаг юм байна лээ гэж би яриад байгаа шүү дээ. 

Одоо тэр корпораци гээд нэг юм байгуулсан. Орон сууцны корпораци гээд тэд нар чинь бонд босгох, мөнгө босгох тийм л хүмүүс байсан байх. Тэд нар хаана юу хийгээд байгаа юм бүү мэд тэр нь. Тэгэхээр би зүгээр гадна, дотнын хүмүүсийг. 

2 дугаарт бол Эрдэнэт та нар Хөгжлийн банкаар санхүүжүүлээд тэр орон сууцыг дуусгалаа гэхэд энэ чинь зарагдах орон сууц юм уу эсхүл түрээслэх орон сууц юм уу түүнийг нь надад нэг ялгааг нь гаргаж өгөөч. 

Бид нар бол ерөөсөө юу гэж ойлгоод байна вэ гэхээр нөгөө нэг орлого багатай, нөгөө төлбөр төлж чадахгүй байгаа иргэддээ л түрээслүүлнэ гэж ойлгоод байгаа. Ахмадууд ч тэр, орлого багатай хүмүүстээ. 

Гэтэл нөгөөхийг нь түрээслэх биш, борлуулах юм болоод унаж байгаа юм уу би түүнийг нь нэг ялгаад өгөөч. 

Танай дээр ерөөсөө яам дээр ... /минут дуусав/

М.Оюунчимэг: - Хариулъя хэн хариулах вэ? Хэн нь хариулт өгөх юм бэ? 2 дугаар микрофон өгөөрэй. 
Ш.Лхамсүрэн: - Бид нар бас гаднын зээл тусламжийн хүрээнд бол бас хөрөнгө оруулагч дээр ТОСК-т бас хөрөнгө оруулалт хийе гэсэн ирсэн улсууд бид нар ч өөрсдөө бас энэ өнгөрсөн хугацаанд бол айлчлал хийж энд тэнд бас хөрөнгө оруулалтын асуудлаар уулзалтууд бол нэлээн хийсэн. 
Гэхдээ энэ хүрээнд бол яах вэ зүгээр одоо бас зарим нь бол яриа хэлэлцээр дээр нэлээн наашилсан бас хөрөнгө оруулалт сонирхож байгаа улсууд бол байгаа. 

Гэхдээ бас гол юм нь бол Засгийн баталгаа бас нэхдэг. Засгийн баталгаагүй явуулах асуудал юу байна вэ гэдэг асуудлууд дээр бас уулзаад байна. Урт хугацаандаа бас хөрөнгө оруулалт хийхгээд бол эд нар эрсдэлээ бодсон асуудлууд бас яригдаж байна. 
Энэ 30000 орчим айлын орон сууцыг бол бас худалдаж аваад түрээслэх юм уу ард иргэддээ ингээд шийдэх гээд 1,2 их наяд төгрөг түүнээс нь 16000 айлын орон сууцыг яг бага, дунд орлоготой тэнцсэн тийм орон сууцууд байна гээд бид нар бас тооцоо хийгээд бол ... /минут дуусав/

М.Оюунчимэг: - 1 минут нэмж өгье 2 дугаар микрофон. 
Ш.Лхамсүрэн: - Тэгээд бас ярьсан энэ асуудлаа. Тэгээд энэ бол тэртээ тэргүй энэ орон сууцууд ингээд шийдвэр яасан юм бэ гэдэг хувилбаруудыг бол оруулсан. Тэгээд ерөөсөө л энэ агаарын бохирдолтой холбоод үзэх юм бол 1,2 их наяд төгрөгөөр чинь 16000 айл орон сууцжуулна гэдэг бол энэ их мөнгөөр чинь бол 10-хан хувьд нь зарцуулж байгаа юм байна гэсэн үндэслэлээр ер нь бол дэмжигдэхгүй байгаа юм. 
Одоо 220000 айл байлаа гэхэд бол 1,2 их наяд төгрөгөөр бол 16000 айл гэхээр 10 хувьд нь ч хүрэхгүй тийм хэмжээний л асуудал шийдэх гээд байна гэхээр нэг талаад нэг асуудал гарахаар, нөгөө талдаа тооцоо нь бол ерөөсөө тэгж харагдаад болж өгөхгүй байгаа юм. 

Тэр ер нь бол ТОСК-ийн тэр баригдсан барилгууд ер нь бол 4 аймагт Эрдэнэтэд гээд өмнө нь баригдсан болгон түрээсэнд ороод байгаа. түрээсэнд  орж байгаа. 
М.Оюунчимэг: - Одоо манай иргэдийн төлөөлөл 2 хүнээс 2 минутад товч бас саналыг нь сонсоно. Би энэ иргэдийгээ бас юу болж байгаа процессыг нь сонсоосой гэсэндээ эхлээд бас яриулаагүй юм. Ингээд бодит байдлыг ингээд сонсгож байгаа юм. Яагаад гэвэл гишүүд очоод яриад тайлбарлаад байдаг гэтэл бодит байдал дээр асуудал ямархуу түвшинд юу болж байна вэ гэдгийг нь манай иргэд бас мэдэж байгаа байх. 
Энэ маань бас тусгай нэвтрүүлгээр хүмүүст хүрнэ. Одоо ингээд яригдаад байгаа нэг зүйл би бол нэг асуултыг бас тодорхой асууя. Урьдчилгаа байхгүйгээс болоод энэ түрээсийн болоод ахмадын орон сууцад ахмадууд маань орж чадахгүй байна гээд. 
Энэ бол бараг 70, 80 хувь нь байгаа. Одоо урьдчилгааг нь 25, ипотекийн зээлийг нь 7 хувь болгохоор ингээд бараг шийдэж байгаа гэж өчигдөр Х.Баделхан сайд ярьсан. 
Тэгэхээр яг энэ асуудал Засгийн газрын хурлаар орж байгаа юу? Хэрэв 7 хувь болоод урьдчилгаа 25 болбол үүнийг ямар хүмүүсийг оруулах бололцоотой вэ, тэр нь хэзээ хэрэгжих вэ гэдэг дээр надад нэг тодорхой хариулт өгөөч. Ш.Лхамсүрэн дэд сайд. 

Ш.Лхамсүрэн: - Энэ урьдчилгаа 25, хүү 7 хувь болж байгаа нь бол бүсчилж байгаа юм. Улаанбаатарын төв хэсэгт байж байгаа орон сууц дээр бол 30 хувь, 8 хувиараа явъя. Захын хороолол, гэр хорооллын дахин төлөвлөлтөд хамрагдаж байгаа эсхүл хөдөө орон нутагт байгаа орон сууц хүсэж байгаа улсуудыг бол урьдчилгаа 25, хүүг нь 7 хувь болгохоор бол бид нар бол тийм санал оруулаад. 
Одоо тэгээд Сангийн яамнаас энэ удахгүй орж Засгийн хурлаар бол дэмжигдээд батлагдах байх гэж бодож байна. 

М.Оюунчимэг: - Гэр хороолол сая хэллээ шүү дээ тэр бүс гээд. Бүсчилсэн юугаар гээд. Тэгэхээр нөгөө хүмүүс маань бас юу байхгүй ипотекийн зээлд хамрагдахад барьцаа байхгүй гэдэг юм уу энэ банкнууд бас нэг юм нэхнэ шүү дээ. Тэгэхээр түүнийг нь яаж шийдэх гэж байгаа юм бэ? 

М.Оюунчимэг: - Одоо ер нь бол 25 хувь, 5 хувь л урьдчилгаа төлбөрийг буулгаж чадаж байна. 1 хувиар л бид нар хүүг нь бууруулж чадаж байна. Бид нар уг нь бол 15, 20, 30 гэсэн хувилбарууд оруулж ирсэн. Ерөөсөө банк санхүүгийн байгууллага ч юм уу санхүү талаасаа үзэхээр эрсдэлийг нь харахаар энэ ерөөсөө дэмжихгүй байгаад байгаа. 
Бид нар бол барилгаа борлуулахын тулд бол уг нь бол бараг урьдчилгааг бол бага хэмжээнд л тавиулах гээд өгдөг. Гэхдээ энэ урьдчилгаа төлбөр хэтэрхий ингээд багасаад ирэхээр иргэдэд өөрсдөө хугацаа нь уртсах ч юм уу эсхүл төлбөр төлөх нөхцөл нь хүндрээд, урьдчилгаа бага болохоор хүүгийн төлбөр чинь их болоод яваад байгаад байгаа. 

Тэгээд хүү гэдэг бол гол зардал нь болж харагдаад байдаг. Тэгээд ер нь бол тал талаасаа л авч үзээд байгаа. 
Одоо бол 20 жилийн хугацаатай л нэг айл нэг 500000 төгрөг төлөөд яваад байхаар ингэж түүнийг л хөдөлгөхгүйн бид нар наана, цаана л бодож ажиллаж байгаа юм. 

М.Оюунчимэг: - Түрүүн Д.Дамба-Очир гишүүний асуултад гарсан шүү дээ. Ирэх оноос энэ оноос Сангийн яам Засгийн газар өөрсдөө хариуцахаар болж байгаа гээд 340-өөд тэрбум төгрөг гэсэн тийм ээ? Энэ бол буцаан олголтоороо санхүүжээд явдаг шүү дээ. 
Тэгэхээр та нарын яриад байгаа энэ 7 хувийн, урьдчилгаа 25 гэдэг чинь тэгээд яг гэр хорооллын дахин төлөвлөлттэйгөө, ипотектэй уялдаад явна гээд тэгээд энэ чинь яг хэрэгжих боломж байна уу та нар яг харж байгаа юм уу? 

Тэгэхээр мөнгө нь яг босох уу санхүүжилт нь хаанаас босох вэ? 

Ш.Лхамсүрэн: - Ер нь 120 тэрбум гэсэн сангийн улсын төсөв дээр явж байгаа юм эргэн төлөгдөхөөр тавигдсан 2018 оны төсөв дээр. 

Гэхдээ үүнийг бол тэгээд орсон. 220 нь болохоор урд олгогдсон ипотекийн зээлийн эргэн төлөлтөөс олгогдож байгаа. Ингээд нийтдээ 320 байгаа. Тэгээд үүнийгээ бид нар яаж хүртээмжтэй болгох гээд байгаа. Яг зүгээр одоо байгаа бодит өнгөрсөн байдлаар нь ингээд ипотекийн зээлээр хамруулахаар 5000 айл орох гээд байгаа. 
Тэгээд бид нар уг нь бол 10 болгох арга нэг хувилбар гаргаж ирээд тэгээд Засгийн газарт өгсөн. Тэгэхээр нөгөө бид нарын хувилбар маань болохоор 120 тэрбум дээрээ л ажиллах болоод байгаа байхгүй юу. 
Эсхүл одоо татаас хэлбэрээр явуулах уу 10000 айлыг оруулахын тулд. Тэгсэн мөртөө сард төлөгдөж байгаа 500000 хугацаа хоёр бол хэвээрээ байх ёстой гэж л одоо нэг ийм юмнуудаар хайрцаглагдаад ингээд бид нар хувилбарууд гаргаад байгаа.  

М.Оюунчимэг: - Энэ Д.Дамба-Очир гишүүний үүнд давхар хариулаарай. 2 дугаарт П.Баярхүү дарга, Ч.Батбилэг дарга хариулаарай. Одоо энд төсвийн тухай яриад байна. 120 тэрбум, 340 тэрбум гээд. 
Гэтэл Сангийн яам дээр хэрэгжиж байгаа хөгжлийн хөтчийн хүрээнд хэрэв ипотекийн зээлд хамруулах бололцоог нь өгвөл тэд нар өөрөө м2-ыг нь 500000-аас эхлээд жаахан дээшээ түвшинд барилгын компаниуд нийлээд хийх бололцоо байгаа юм. Заавал тэгж төсөвт суулгахгүйгээр хувийн  хэвшлийг нь татвал, харин тэр барилгын компаниуд бүтээгдэхүүнээ нийлүүлж байгаа барилгын компаниудыг татварын бодлогоор ч юм уу жаахан дэмжвэл ийм бололцоо байна гэж яриад байгаа юм. 
Тэгэхээр ийм гарцуудыг та нар судалж үзэж ажиллаж байна уу? 
Ш.Лхамсүрэн: - Ер нь бол барилгын материалын үйлдвэр энэ тэр дээр бол бас нэлээн хөрөнгө оруулалт хийсэн. Барилга дээр бас, барилгын компаниуд дээр бас нэлээн хөрөнгө оруулалт хийгдсэн үүнээс болж бол нийлүүлэлт бол нэлээн ихэссэн. 
Гэхдээ татварын дэмжлэг энэ талаар бид нар бол барилга нийлүүлэлт талаас нь бол бид нар тийм судалгаа хийгээгүй. Одоо бол эрэлт үүнийг яаж нийлүүлэлтийг эрэлт рүүгээ харьцуулж өгөх вэ гэдэг асуудлууд дээр л голдуу ажиллаж явж байгаа. 
Д.Дамба-Очир гишүүний хэлснээр тэр яг 2017 оны ипотекийн зээлийн олголт дээр бол банкнуудын бодлого дээр бол Монголбанк бол бас тухайн үед бол журам гаргуулсан. 

М.Оюунчимэг: - Санал хэлэх гишүүдийнхээ нэрийг аваад тэгээд иргэдийнхээ байр суурийг сонсъё. Санал хэлэх гишүүд нэрсээ өгнө үү. Ингээд иргэдийнхээ төлөөллийг сонсъё. Баянгол дүүргийн 18 дугаар хорооны Г.Цэвэлийн охин н.Лхамдарь гээд. Түрүүний яг хэлээд байгаа хэдэн жил хүлээж байгаа ийм хүний охин байгаа. Тэгээд энэ сэтгэгдлийг нь сонсъё. 2 дугаар микрофон дээр. Дараа нь Чингэлтэй дүүргийн 10 дугаар хорооны иргэн В.Энхтуяа гээд. 

н.Лхамдарь: - Та бүхэнд энэ оройны мэндийг хүргэе. Энэ Байнгын хороо бид бүхнийг бас иргэдийн төлөөлөл болгож хүлээж авч байгаад маш их баяртай байна. 

Би одоо 100 гарсан өндөр настай ээжийнхээ төлөө 10-аад жил байр хөөцөлдөж байгаа. Аав маань бол хувьсгалт тэмцлийн дайнд 1945 оны чөлөөлөх дайнд оролцсон ахмад дайчин хүн байсан. Тэгээд 1994 онд нас барсан. Энэ нас барсан цагаас нь хойш бол ээждээ байр авч өгөх гэж хөөцөлдсөн. 

Тэгээд яах вэ ер нь энэ байдлыг бол ойлголоо. Харж байна. Ер нь бол энэ ажлын хариуцлагагүйтэй л их холбоотой юм байна гэж ойлгож байна. Ямар ч дэс дараалал байхгүй. Би дүүрэг, хорооноос эхлээд дүүрэг гээд ингээд явж байгаа. 


Тэгээд эцсийн шатанд л энэ Их Хурал энэ сүрхий юманд орж ирж байна. Тэгэхээр энэ шат шатандаа хариуцлагагүй. Жишээлбэл энэ хот нэг хэсэг өргөдлийг нь аваад, дүүрэг нэг хэсэг өргөдлийг нь аваад, тэгээд энэ чинь бид нарыг чирэгдүүлээд бид хаана байгааг нь мэдэхгүй энэ дэс дараатай явдаг бол явдаг шугамаараа яваад л шийдэгдэх учиртай юм байна. 

Тэгээд одоо л үүнийг ойлгож явж байна. Бид бас өөрсдөө сайн явж чадахгүй шүү дээ өндөр настай тэгээд. Би бол нэг хэвтэрт байдаг нөхөр маань цус харвасан хэвтэрт байдаг, 100 гаруй настай ээж маань байдаг. Би өөрөө одоо 70 нас гарч байгаа ийм хүн байна. 


Энэ ээжийнхээ асуудлаар л яаж байна. Ер нь ганц манай ээж ч биш өндөр настай улсуудыг ахмад л гэж байна. Ахмад дотроо өндөр настай хэчнээн жил энэ байр орон сууцыг хөөцөлдөж байгаа энэ чинь эрэмбэ дараатай байж аль шатнаас аль шатандаа очоод эрэмбэ дараагаар явах ёстой юм энэ эд нарыг бол бид нар тодорхой мэдээлэлтэй одоо танай ээж тэдэн жил хөөцөлдсөн байна. Одоо жишээлбэл би асуумаар байна. 

100 настай 100 наснаас дээш настай хэчнээн хүн энэ байранд орох гээд өргөдөл өгсөн байдаг юм бэ, түүний хэддүгээрт нь манай ээж орох нь вэ үүнийг бол би тодорхой мэдмээр байна. 


Энэ хүн одоо хариугүй одоо өнөөдөр бөгтөр нуруутай, явж чадахгүй, юм үзэхгүй яг л хүний асрамжид байдаг хүн. Тэгэхээр би яах вэ би бол үүрэгтэй, үр хүүхэд нь юм чинь эх, эцгээ би асрах халамжлах үүрэгтэй. 

Чухамдаа бол бид нар чинь аав, ээждээ байр аваад өгнө гэхэд бол үнэхээр одоо чадвар чансаа хүрэхгүй бүгд тэтгэврийн болсон. Манай ээж л гэхэд 6 хүүхэдтэй, 6-даа тэтгэвэрт гарсан ийм улсууд байж байдаг. 

Тэгэхээр одоо ахмадыг харж үзнэ, ахмад дайчны ар гэрийг харж үзнэ гээд сайхан зарлиг тогтоол шийдвэр гарсан байдаг юм байна лээ. Түүний дагуу уг нь өргөдлөө өгсөн. Тэгээд шат шатандаа очиж түгжигдээд би чинь одоо Ерөнхийлөгч, Ерөнхий сайд, Батлан хамгаалахын сайд, Хөдөлмөр, нийгмийн хамгааллын сайд ингээд бүх улсууд бүх л шатанд нь өргөдөл өгсөн. 


Тэгээд хамгийн эцсийн вариант бүх бичиг баримтаа бүрдүүлээд дүүрэг дээр байгаа л гэж байгаа. Тэгээд дүүрэг дээр байна уу, нийслэл дээр ирсэн. Өчигдрийн байдлаар бол бараг нийслэл рүү явсан л юм хэлсэн. 

Бид түүнийг бүр асууж мэдэж чадахгүй. Одоо бидэнд туслах хүн чинь хороо дүүргээс явуулаад бид нарын юмыг дамжуулаад ингээд шат шатанд нь өг, одоо тийм шийдэгдэх, шийдэхгүйг нь хариуг өгөх байх гэж горьдсоор л өдий хүрлээ. 

Тэгэхээр одоо энэ асуудлыг 100 настай хэдэн хүний дараа миний ээж ордог вэ гэдгийг би одоо мэдмээр байна 1 дүгээрт. 


Тэгээд энэ улсууд мөн л ижилхэн л байлгүй. Миний ижил л бас өчнөөн жил хөөцөлдөж байгаа. Шат шатандаа л чирэгдэлтэй байгаа гэдгийг л ярьж байна. Миний хувьд бол иймэрхүү л байна. 

Одоо ээжийгээ 100 хэдэн настай хүний дараа орсон байна вэ энэ хүн, хэдийд миний ээж ганц өрөө байртай болох нь вэ? Бид бол тэр түрээс энэ тэр гэж бас ээжийгээ зовоомооргүй л байна. Ямар ч байсан ганц өрөө байртай болгоод өгөөсэй. Бүх бичиг баримт нь одоо хууль ёсны дагуу тэр хүрдэг газраа хүрсэн л гэж бодож байна. 


Тэгээд одоо ямар ч шийдвэргүй болоод харин биднийг ингэж хүлээж авсанд маш их баярлаж байна. Энэ улсууд сонсож ойлгох мэдээж шат шатандаа хүлээж авч үүнийг дэмжиж өгөх байх гэж бодож байна. Тэгээд та бүгдэд маш их баярлалаа. Дараагийнхаа улсуудад бас боломж олгоё доо. 

М.Оюунчимэг: - н.Лхамдарь гуайд маш их баярлалаа. 2009 оноос хойш ингэж хөөцөлдөж байгаа гэж байгаа шүү. Бодоод үзээрэй та нар бүтэн 10 хэдэн жил. Тэгэхээр П.Баярхүү даргаа та нэг учрыг нь олоод Баянгол дүүргийг иргэн байгаа. Хаана юм нь явж байна, яагаад олгогдохгүй байгаа юм. Ийм зүйлийг л энэ Ж.Хичээнгүй даргаа, Ш.Лхамсүрэн сайдаа энэ л байгаад байгаа. Шалгуур хаана байгаад байгаа юм бэ гээд. 
Ингээд В.Энхтуяа иргэний байр суурийг сонсъё. 
В.Энхтуяа: - Эрхэм гишүүд,  дарга, сайд, иргэддээ энэ өдрийн мэндийг дэвшүүлье. 
Улсын Их Хурлын гишүүн Өргөдлийн байнгын хороо, Улсын Их Хурлын гишүүд болон Өргөдлийн байнгын хорооноос өнөөдөр иргэд холбогдох сайд, дарга, Улсын Их Хурлын гишүүддээ ийм хамтарсан уулзалт хийж байгаа нь бол цаг үеэ олсон чухал асуудлын нэг гэж би бодож байна. 

Урд өмнө нь үе үеийн манай тойргоос сонгогдсон Улсын Их Хурлын гишүүдэд би орон сууц байрны асуудлаар өргөдөл өгдөг байсан боловч одоо энэ маань усанд хаясан чулуу шиг чив чимээгүй алга болдог байсан. 

Харин энэ удаа бол одоо энэ миний өргөдлийг бас авч үзээд ингээд энэ хуралд оролцуулж байгаад маш их талархаж байгаагаа илэрхийлье. 
Миний хувьд бол би өөрөө 32 жил багшилсан. Багшлаад тэтгэвэртээ гарсан. Миний нөхрийн хувьд бол 38 жил тээврийн тэрэгний жолооч хийж байгаад 2010 онд харвалт өгсний улмаас 80 хувийн групптэй байж байгаад ингээд тэтгэвэртээ орсон. 
Бид хоёрын хувьд бол энэ бусад ахмадуудын адил ахмадын байранд орох өргөдөл хүсэлтийг удаа дараа өгч байсан болов ч нэг ч шийдэгдээгүй. 

Бүр сүүлдээ Улсын Их Хурлын гишүүн З.Баянсэлэнгэ сайд байхад Барилга, хот байгуулалтын яаманд өргөдөл өгөөд одоо тэр өргөдөл маань хаашаа алга болсон юм бас байхгүй. 

Би асуугаад Барилга, хот байгуулалтын яам дээр очоод ч байхгүй. Үүний дараагаар би тэр н.Зоригт гишүүн байсан билүү дээ бас манай хорооноос тойргоос сонгогдсон түүнд өгөөд ч байдаггүй. Тэгээд би ноднин жил энэ манай тойргоос сонгогдсон энэ Улсын Их Хурлын гишүүн М.Оюунчимэг гишүүнд өргөдөл өгсөн. 
Ингээд энэ өргөдлөө би өргөдөл өгөөд тэгээд тэр би бас дүүрэгт бас өргөдөл өгсөн юм байгаа юм. Нийслэлд бол харин өгөөгүй. Гэтэл энэ өргөдлийг минь дүүргээс аваад ир гээд тэр ТОСК-ийн бас нэг дарга байсан. Хэн билээ сайн санахгүй байна. Түүнээс би очоод бүр дүүргийн юмыг нь ухуулж байгаад бүр нэлээн хэдэн хүний дараа тэр сан архивыг нь ухуулж байгаад өргөдлөө аваад ТОСК-д би аваачиж өгсөн. 

Тэгсэн аваачаад өгсөн н.Дөлгөөн гэдэг залуу байсан. Одоо байна уу үгүй юу мэдэхгүй. Тэр залуу миний өргөдлийг хүлээж авахгүй бараг уншаагүй шахам таны өргөдлийг шийдэх боломжгүй гээд ингээд буцаагаад өгсөн надад ингээд. 

Тэгэхээр нь би тэнд очиж нэлээн бас нэг орлогч дарга байсан байхаа нэг дарга дээр орсны эцэст миний өргөдлийг хүлээж аваад төд удалгүй 7 хоногийн дараа таны өргөдлийг шийдэх боломжгүй гээд өргөдлийг минь буцаагаад өгсөн. 
Тэгээд би өргөдлөө буцааж аваад бүр хаашаа ч хандах аргагүй болоод ингээд байж байсан. Ингээд байж байгаад би одоо бас дахин байранд л ахмадын орон сууцад ахмад юм чинь орон юмсан гэж бодоод би дахиад М.Оюунчимэг гишүүнд өргөдөл өгсөн. 
М.Оюунчимэг гишүүний хувьд бол харин энэ юу яасан манай тойргоос сонгогдсон 5 хороондоо юу яадаг юм байна лээ. Мэдээллийн самбартай. Мэдээллийн самбараараа хийж байгаа ажлаа үзүүлээд тэгээд ийм санал авдаг, өргөдөл авдаг хайрцаг байдаг юм байна лээ. 
Би тэр хайрцаг руу нь өргөдлөө хийсэн. Тэгэхээр миний өргөдөл бол ингээд гишүүнд бол бас хүрээд ирсэн байгаа юм. Тэгэхэд энэ дээд шатандаа ингээд иргэд бид нарын дуу хоолойг сонсоод ингээд саналын хайрцгаар ингээд өргөдлийг минь аваад байхад одоо бүх хороонууд тэгж байна. Түүнд нь бол нээрээ бас нүүрийг нь хараад магтаж байгаа юм биш. 
М.Оюунчимэг гишүүнд бол бас бүх хорооныхоо иргэдийн ахмадуудын өмнөөс тэр саналын самбараараа дайраад самбараараа бид нартай харьцдагт нь бол бас талархал давхар илэрхийлье. Бусад гишүүд ч гэсэн бас үүнийг мэдмээр юм байна лээ. 
Ингэж харьцаж байгаа нь бол бид нар бол энэ төрийн энэ ТОСК-ийн дарга залуутай уулзах, энэ Барилга, хот байгуулалтын яамны дэд сайд, Нийслэлийн Тамгын газрынхантай уулзахаас амархан өргөдлөө өгч байна. 
Тэгээд доод шатандаа ирдэг байхгүй бид нарын өргөдөл. Алга болдог. Эд нартай уулзах гэхээр чинь оочир дараалал үүсээд цаг авна гээд бид нарыг чинь оруулахгүй. Иймэрхүү амьдралын одоо саад бэрхшээл ажлын хариуцлагагүй явдал бол байна. 
Үүнийг бол нээрээ би бас ер нь энэ удаа нэг ... /минут дуусав/
М.Оюунчимэг: - В.Энхтуяа гуайд баярлалаа. Ингээд саналаа хэлье. Б.Энх-Амгалан гишүүн. 
Б.Энх-Амгалан: - Энэ ахмадуудын орон сууцтай холбоотойгоор хүмүүс саналаа хэлж байна. 10-аад жил ингээд орон сууц хөөцөлдлөө. Хувьсал тэмцлийн ахмад зүтгэлтэн, дайнд оролцсон ахмад дайчны гэр бүл байна. Орон сууц мөрөөдсөөр байгаад 6-лаа тэтгэвэрт гарлаа, ээж маань 90 гарлаа гээд ингээд яриад сууж байна. 100 гарлаа гээд. 
Тэгэхэд ахмадын тэр 2 блок орон сууцыг чинь хотын дарга байхдаа Мөнхбаяр дарга барьсан. Түүнийг уг нь түр суурьших орон сууц байж байгаад ахмадын орон сууц болгосон. Тэр орон сууцыг барьж байхад бид нар саналаа хэлж байсан юм. 

Энэ ахмадын орон сууцад өгөх гэж байгаа бол үүнийгээ бүр өг. Энэ тэтгэврийнхээ мөнгөөр энэ үйл ажиллагааныхаа зардлыг төлж байгаад дараагийн хүнд очдог юм гэж байхгүй. 

Монголчууд ийм юмыг хүлээж авдаггүй юм. Дондог гуай энд амьдарч байсан одоо Дулмаа гуай та амьдар. Дондог гуай хадан гэртээ явсан гэж хэлүүлэхийг хэн ч хүсдэггүй байхгүй юу. 
Тийм учраас эцэг өвгөдийнхөө гал голомтыг өвлөж авъя гэдэг Монголын нэг сэтгэл зүй бий. Энэ уламжлал байгаа. 

Тийм учраас үүнийг олгох тал дээр 1 дүгээрт онцгой анхаарах хэрэгтэй байна. 2 дугаарт орон сууцны хуваарилалт байгаа юм. Энэ ТОСК-аар баригдсан энэ Буянт-Ухаа 1, 2-т чинь хүн байдаггүй л юм байна лээ. Дан төрийн албан хаагчид байсан хүмүүс ар өврийн хаалгаар авсан. Очоод санал авах гэхээр сонгуулийн үеэр хүн байдаггүй, түрээсээр амьдардаг, эсхүл цоожтой л байдаг юм байна лээ. 

Түүнийхээ хуваарилалтыг дахиж нэг хар л даа. Тэгээд болохгүй 2, 3 орон сууц авсан ийм нөхөд байдаг юм бол түүнийгээ бас шүүж үзээд хэрэгтэй хүмүүст олгох талаас нь дахин хуваарилах талаас нь анхаараач гэж ингэж хэлмээр байна. 
2 дахь асуудал. Энэ 1006 хүн энэ түрээсийн орон сууцанд шинээр орох юм байна энэ жил. Төлбөрийн чадварт нь нийцүүлээрэй дээ. Дааж давахгүй төлбөр тавих вий. Тэгвэл тэр хүмүүс чинь тэр түрээсийн орон сууцныхаа төлбөрийг төлж чадахгүй шүү. Тэгээд сүүлд нь тогоо таслуулах, усаа таслуулах юм болно. 
Зорилтод бүлгээ оруулаарай. Яг шаардлагатай, энэ хүн л орох ёстой гэдэг шалгуураа тавиарай. Тэгэхээр дүрэм журмаа их сайн боловсруулаарай. Одоо азийн сугалаагаар явдаг юм гэж байхгүй. Цахимаар хийдэг юм гэж бол байхгүй. Түүн шиг худлаа юм байдаггүй юм. 
Тийм учраас наадахаа бол яг өргөдлөө өгсөн ийм хэрэгцээ шаардлагатай байгаа хүмүүс оруулаарай гэж хэлэх гээд байна. 
3 дахь нь тэр 101 тэрбум төгрөг олж байж л энэ БУК-ын энэ 34, 35 дугаар байр тэгээд энэ арьс ширний тэгээд энэ авто засварын орон сууцуудыг дахин барилгажуулах шаардлагатай орон сууцуудыг хийнэ гэсэн юм ярьж байна. 
Би түрүүн хэллээ шүү дээ. Мөнгө хайгаад улсын төсөв дээр тавиулна булангийн орноос орж ирнэ гэж ярьсаар байтал наад хүмүүс чинь орон сууц нь нурна. Хүний амь эрсдэх аюул үүснэ. 
Тийм учраас бэлэн байгаа төслүүд рүү оруулах асуудлыг яаралтай хийх хэрэгтэй. Тэнд Монгол хүн амьдарч байгаа. Тэнд иргэн Монгол Улсын иргэд амьдарч байгаа. бас л одоо ажил амьдралынхаа туршил Монгол Улсын төлөө зүтгэсэн настай хүмүүс байж байдаг юм байна лээ. Энэ хүмүүсийг анхаарах хэрэгтэй. 
Үүнийг бол онцгой анхаараарай гэж хэлмээр байна. Энэ 300 иргэнийг орон гэргүй болоод дахин төлөвлөлтөөс хохироод нийслэл оруулсан юм байна. Одоо дахиад 287 үлдэж байгаа гэж байна. Энэ хохироосон иргэдтэй нийслэл яагаад хариуцлага тооцохгүй байгаа юм бэ? 

157 тэрбум төгрөг нийслэл улсын төсвөөс энэ гэр хорооллын дахин төлөвлөлтөд зарсан шүү дээ. Тэгээд хүмүүс газраа өгсөн, дахин төлөвлөлтийн компанид тэр газрынх нь гэрчилгээ шилжсэн, хашаагаа буулгаад хаясан, дотор нь байшин байшингаа буулгасан ингээд орох оронгүй болсон байгаа энэ хүмүүсийн асуудал дээр тэр хохироосон хүмүүсийг хариуцлага тооцох ёстой. 
Энэ дээр нийслэл бол онцгой анхаараарай гэж би бас хэлмээр байна. 

Бас нэг зүйл бий. Тэр болохоор зэрэг утаатай тэмцэхийн тулд та хэд маань утааныхаа эх үүсвэртэй тэмцээч. 400000 автомашины олон жилийн насжилттай утаа, хорт хий гаргаад байгаа 100000-ыг яах юм бэ? Захиргааны арга хэмжээ аваач. Түлшийг нь солиоч. Энэ 200000 зуух чинь 220000 болсон байна. Алга болохгүй байна. 
Ийм дорвитой арга хэмжээ аваач гэж би та бүхэнд хэлмээр байна. Баярлалаа. 

М.Оюунчимэг: - Б.Энх-Амгалан гишүүнд баярлалаа. М.Билэгт гишүүн. 
М.Билэгт: - Сая тэр Буянт-Ухаа хорооллын орон сууцыг ярьж байна. Буянт-Ухаа хорооллын орон сууц 2012-2016 онд тэр уг нь иргэдэд маш хямд өртгөөр худалдагдаж болох хамгийн хямд өртгөөр худалдагдаж болох орон сууцууд байхгүй юу. 

Яагаад гэвэл төрөөс инженерийн шугам сүлжээг нь шийдсэн. Газар нь үнэгүй. Тэр барилгыг барьж байгаа хөрөнгө оруулалтын санхүүжилт нь хүүгүй. Ийм л орон сууц шүү дээ. 

Гэтэл түүнийг мөнгөөрөө иргэд худалдаад авах боломжийг нь бүрдүүлээгүй. Маш чанар муутай. Тэгээд арга буюу түрээсийн орон сууц гэж шахдаг байхгүй юу. Ер нь тийм шүү дээ ТОСК-ийн орон сууцууд тийм байгаа шүү. 
Мөнгөөрөө хүн худалдаж авах юм бол мэдээж зарга хийнэ. Хөөрхий түрээсийн орон сууцанд  орсон болохоор зарга хийх аргагүй, орох оронтойгоо байж байх юм бодолгүй яах вэ. 

Тэгэхээр ТОСК үүнээс хойш түүнээс цааш нь ер нь энд анхаарах хэрэгтэй болж байна шүү гэдгийг хэлмээр байна. 

Хөнгөлөлттэй, урт хугацаатай энэ ер нь газрыг нь хэрэв ямар нэгэн маргаангүйгээр  шийдээд өгөх юм бол газрыг нь үнэгүй байлгаад инженерийн шугам сүлжээг нь шийдээд, шийдсэн газрууд бас энэ юу энэ тэр рүү бий шүү дээ, сансраас хойшоо энэ тэр. 
Тэгээд энэ газруудыг нь үнэхээрийн маргаангүй байхаар шийдээд өгөх юм бол энэ орон сууц барих хувийн хэвшлийнхэн бол уг нь гарч ирэх байх. Яагаад гэвэл тэгээд дээр нь хөрөнгө оруулалтын санхүүжилтийн зээлийг маш хөнгөлөлттэй тэр зээлд хамруулмаар байгаа байхгүй юу. 
Хувийн хэвшлийнхэн яагаад үнэтэй байдаг вэ газар нь үнэтэй, инженерийн шугам сүлжээгээ өөрөө хийнэ. Зээлийн хүү гэж жилдээ 20, 30 хувь тэгээд 30 жилийн дараа нөгөө байр ашиглалтад орно 60 хувь нөгөө зардал нэмэгдэнэ. 

Ийм л байдалд ордог. Тэгэхээр хувийн хэвшлийг чанартай юм хийлгэхийн тулд дараа нь төрд ямар нэгэн ТОСК-ийн энэ чанаргүй байрууд шиг юм хийлгэхгүйн тулд хувийн хэвшилтэйгээ харьцах юм бол арай хариуцлага тооцож бас арай нэгэнт барьцаанд хөрөнгөө тавиад зээлээ аваад хийж байгаа юм болохоор арай бас хариуцлагатай байдаг шүү гэдгийг анхааруулж хэлье. 
М.Оюунчимэг: - Д.Сарангэрэл гишүүн. 
Д.Сарангэрэл: - Та бүхэн маань уучлаарай. Хоёр хурал давхардаад бас жаахан орж гараад. 

Би өнөөдрийн хэлэлцэж байгаа асуудлыг дэмжиж байгаагаа дахин илэрхийлэхийг хүсэж байна. Байнгын хорооны дарга М.Оюунчимэг болон ажлын хамт олондоо талархаж байна. 

Өнөөдөр ахмадууд болон иргэдийн өмнө тулгамдаад байгаа энэ орон байрны асуудлыг шийдвэрлэх тэр зургийг тодорхойлох ийм хурал болж байна гэж би үнэлж байна. Үүнийг бол Улсын Их Хурал, Өргөдлийн байнгын хороо, Засгийн газрын түвшинд хамтарч ажиллаж байж шийдвэрлэх ийм асуудал. 

Тэр дундаа бид нар нийслэлээ Барилга, хот байгуулалтын яамаа, ТОСК энэ хүмүүсийн энэ үйл ажиллагааг бид нар дэмжих ёстой. Эд нар маань бол эрвийх дэрвийхээрээ ажиллаж байгаа шүү. Ажилд нь саад болж байгаа зүйлс санхүүжилт гэдгийг тов тодорхой тоо баримттайгаар хэллээ. 
Энэ асуудлыг нь шийдэж өгөхгүй бол энэ хэдийгээ бид хэчнээн шахаад юу гарах билээ дээ. Санхүүжилтээс л болж байгаа хэрэг. 
Хэрэв бид нар энэ санхүүжилтийг нь шийдээд өгөх юм бол энэ мянга мянгаар нь түрээсийн болон бусад зориулалтаар орон сууцаар хангахад бэлэн гэдгээ ажил хариуцсан хүмүүс нь хэлээд өглөө. 
Үүн дээр төр засгийн тэр дундаа төсвийн дэмжлэг хэрэгтэй гэдгийг хэлж байгаа. Тийм учраас би М.Оюунчимэг даргадаа ямар санал тавих гээд байна вэ гэвэл өнөөдрийн Байнгын хорооны хурлаас тодорхой чиглэл шийдвэр гаргах ёстой. 
Үүн дотор бид нар саяын нийслэлийнхэн маань хэлээд байгаа манай П.Баярхүү дарга тов тодорхой хэлсэн 89000 айлын орон сууцыг ашиглалтад оруулах бололцоо байна шүү. Үүнийг санхүүжилтийн асуудлыг шийдвэрлэх хэрэгтэй байна гэж. Ш.Лхамсүрэн сайд маань хэллээ. Манай Ж.Хичээнгүй дарга хэллээ. 

Тийм учраас бол энэ 972 орон сууц ашиглалтад орох энэ нөхцөл бололцоог бүрдүүлэхэд санхүүгийн тулгамдсан асуудлыг нь шийдвэрлэх энэ чиглэлийг Өргөдлийн байнгын хорооны хурлаас өнөөдөр холбогдох байгууллагуудад нь өгөх ёстой 1 дүгээр асуудал. 
Дараагийн асуудал. Яг ахмадуудын тухайд байгаа юм. Монгол хүн бол бас нэг өөрийн гэсэн өмчлөлтэй эргээд үр хүүхдэдээ үлдээх нэг ийм байр сууцтай болохыг үнэнхүү хүсдэг. 
Хэрэв бид нар өмнө нь ч гэсэн ярьж байсан. Одоогоор бол энэ тодорхой шийдэл аль ч түвшиндээ гараагүй байх шиг байна. Хэрэв урьдчилгаа мөнгийг нөгөө ипотекийн зээлийн урьдчилгаатай дүйцэх тэр хэмжээний мөнгийг түрээснийхээ хугацаанд төлсөн байх юм бол шат дараатайгаар энэ байраа өөрийн болгож авах тэр боломжийг нь бүрдүүлэх хууль эрх зүйн орчныг бүрдүүлэх бас нэг ийм чиглэлийг судалж танилцуулах ийм үүрэг чиглэл өгөх юм бол бид нар ахмадуудынхаа болон иргэдийнхээ хүсэн хүлээгээд байгаа тэр асуудлыг шийдвэрлэх арга замын эхлэлийг нь тавих ийм боломж бүрдэх юм байна лээ. 
Дээр нь манай М.Билэгт гишүүний хэлээд байгаа санааг би бас бодолцоход буруугүй л гэж бодож байна. Ш.Лхамсүрэн сайд маань хэлж байна. Ер нь стандартаараа бол хамгийн бага м2 нь 30 тэгээд 70 хүртэл энэ бол зөв л дөө. Сонголт хийх боломжтой. 
Гэхдээ өнөөдөр бас цөөн бүлтэй ахмадууд маань ерөнхийдөө бас нэг арай бага талбайтай тийм орон сууцаар хангах боломжийг дараа дараагийн шатанд бүрдүүлэх юм бол сард төлөх мөнгөний хэмжээ ирэх санхүүгийн дарамт нь арай буурах ийм нөхцөл бололцоо бас бүрдэх юм байгаа юм. 
Тийм учраас өнөөдрийн хурлаас гаргах чиглэлдээ саяын зүйлүүдийг тусгавал зүгээр юм гэсэн ийм санаануудыг хэлэх гэсэн юм М.Оюунчимэг даргаа. Баярлалаа. 
М.Оюунчимэг: - Баярлалаа. Ингээд гишүүд маань маш тодорхой саналууд хэллээ. Бас холбогдох хүмүүс маань ч хариултууддаа тодорхой одоогийн түвшний хариултууд өглөө. 
Энэ бас Н.Батмөнх гуай, Д.Оюун гуай бас ирсэн байгаа. Энэ хүмүүс маань бас л 1992 оноос хөөцөлдөөд аав нь хөөцөлдөж явж байгаад нас бараад одоо тэгээд өөрөө хүүхэд нь хөөцөлдөөд явж байгаа. 

Нөгөө хүн маань бүр бас сүүлийн 15 жил хөөцөлдөж байгаа. Өөрөө бол улсад нэр хүндтэй ажил хийж ингэж хөдөлмөрлөж явсан гээд. Ийм хүмүүсийн өргөдөл өнөөдөр зөвхөн Өргөдлийн байнгын хороон дээр гэхэд 500-аад гишүүдийн гар дээр бол хэдэн арваараа, дүүргүүдэд, хотод, хотод гэхэд 150000 гаруй ирсэн байгаа гээд сая П.Баярхүү дарга хэлж байна. 
Тэгэхээр энэ бүхэн юу хэлээд байна вэ гэхээр түрээсийн орон сууцны асуудал ямар чухал байгааг нэн тэргүүнд бид ер нь л түрээсийн орон сууцны асуудлаа шийдэх хэрэгтэй байгааг дээрээс нь ахмадын орон сууцны асуудлуудаа шийдэх хэрэгтэй байгаа нь харагдаж байна л даа. 
Тэгээд бид шийдэх хэрэгтэй гэдэг нь бол ойлгомжтой. Харин яах вэ гэдэг дээр бүгд сая ярилаа. Эцсийн эцэст зохион байгуулалт 1 дүгээрт, санхүүжилтээсээ илүү 1 дүгээрт зохион байгуулалтын асуудал чухал байна гэдэг нь харагдаж байна. 
Өргөдөл нь хаана очоод, хэн дээр очоод саатаад гацаад байгаа юм бэ, энэ 20 жил бараг алга болсон тэр өргөдөл хаана ороод байхгүй болов гээд ийм юм байж болохгүй. 

Тэгэхээр одоо энэ өргөдөл энэ орон сууц, түрээсийн орон сууц, ахмадын орон сууцны талаар хандаж гаргасан өргөдөл болон шийдвэрлэх энэ асуудлуудыг нэг цонхны бодлогоор бүгдээрээ явуулъя. 
Бид нар үүнийг ээн тогтоолд бол маш тодорхой зааж өгөөд хэрэгжилтэд нь яг хяналт тавьж ажиллая гэж бодож байна. 
Тэгэхээр та нар маань дараа нь бас энэ хотын удирдлагуудтай П.Баярхүү дарга энэ тэртэй уулзаад өргөдлийнхөө талаар нэг асуугаарай за. 

Ингээд бид нар бас хэлж байна л даа. Түрээсийн орон сууцад энэ зорилтод бүлгийн иргэдийг хамруулах ажлыг зохион байгуулах журам маань өөрөө дэндүү өндөр босготой, тэгээд арилжааны банк дээр очоод гацаад байдаг. Энэ нь өөрөө яг зорилтод бүлэгтээ хандаагүй, зорилтод бүлэг нь өөрөө үүндээ орж чаддаггүй. Энэ өнөөдөр хэрэгжихгүй байх шалтгаан болж байгаа гэдгийг бид харж байна. 
Дээрээс нь үүнийгээ бас санхүүжилттэй ипотекийн энэ зээлүүдтэй яаж уялдуулах вэ гээд энэ зохион байгуулалтын асуудал бол 1 номерт чухал байна. 
Тэгэхээр бид нар өнөөдөр тогтоолдоо ч бас ажлын хэсэг бас байгуулъя. Тэгээд 1 дүгээрт зохион байгуулалт, 2 дугаарт санхүүжилттэй холбоотой энэ асуудлуудыг Улсын Их Хурал, Засгийн газар тэгээд нийслэл бүр болохгүй бол бид нар Ерөнхийлөгчийг ч гэсэн энд оролцуулах хэрэгтэй л дээ. Тэгж шийдээд үүнийг бүгдээрээ шийдье. 
Тэгэхээр өнөөдөр би энэ Өргөдлийн байнгын хорооноос яг энэ түрээсийн орон сууцтай холбоотой, ахмадын орон сууцтай холбоотой 1 дүгээрт маш тодорхой заалттай хугацаатай тогтоол гаргая. 
2 дугаарт ажлын хэсэг гаргаад энэ ажлын хэсэг маань энэ асуудлыг шийдтэл та нартай бид нар, Их Хурал, Засгийн газартайгаа нийслэлтэй хамтарч ажиллаж бүгдээрээ нийлээд нэг үр дүнд хүрье. 
Тэгээд энэ ажлын хэсгийг бол Б.Энх-Амгалан гишүүнийг ахлаасай гэж бодож байна. Өөрөө ч бас ахалъя гэсэн. Бүрэлдэхүүнд нь Д.Сарангэрэл гишүүн орно, М.Оюунчимэг гишүүн, М.Билэгт гишүүн орно, А.Сүхбат гишүүн орно гэсэн. Бас саналаа өгч байгаа гишүүд байгаа. Дээрээс нь өөр Байнгын хорооноос бас яг энэ асуудал чинь орж хамтарч ажиллая гэсэн гишүүд байна. 

Тэгэхээр эндээс ажлын хэсэг гарна. Ажлын хэсгийг дараа нь танилцуулна. Дэд ажлын хэсгийг бас энэ ажлын хэсгийн дараа гаргаад тэгээд бүгдээрээ энэ Засгийн газартаа оруулах саяын ипотекийн зээлийн тэр 7 хувь, урьдчилгаа 25 хувь тэр нь яг яаж уялдах вэ яг энэ зорилтод түрээсийн ахмадын орон сууц нь яаж бодитой хэрэгжих вэ саяын яриад байгаа наад зах нь 10000 айл өрхийг түрээсийн орон сууцад оруулах бүрэн бололцоо байна гээд ярьж байна. 
Үүнийг бүгдээрээ шийдье. Дээрээс нь тэр 87 тэрбум төгрөгийг төсөвт 89 тэрбум төгрөгийг төсөвт суулгах уу эсхүл өөр эх үүсвэрээс олох уу энэ ТОСК-ийг яаж эхлээд санхүүжүүлэх вэ, саяын тэр 54 барилгын асуудлыг шийдэх 100 тэрбумыг бүгдээрээ Солонгосын 500 саяас оруулах уу эсхүл бас Хятадын зээл байх уу эсхүл тэр Хөгжлийн хөтөлбөрүүдийн хүрээнд Сангийн яаманд бас Азийн хөгжлийн банкнаас гадна хэд хэдэн бас ийм боломжууд байгаа юм байна. 
Бид нар Сангийн сайдтай бас урьдчилаад уулзсан. Тэгэхээр энэ бүхнийг яах вэ гээд ийм тодорхой шийдлүүд дээр хамтарч ажиллаад дараагийн энэ Өргөдлийн байнгын хорооны яг энэ хурал дээр шийдтэй сууя. 
Тийм учраас өнөөдөр энэ Байнгын хорооноос тогтоол гаргая. 

2 дугаарт ажлын хэсэг гаргая гэсэн саналтай байна. Гишүүд үүнтэй санал нэг байна уу? Тэгвэл тогтоол гаргая. Тогтоолын төслөөр санал хураая. 
75 хувийн саналаар тогтоол батлагдлаа, зөвшөөрөгдлөө. 
Одоо ажлын хэсэг байгуулъя. Ажлын хэсгийг Б.Энх-Амгалан гишүүнээр ахлуулсан ажлын хэсэг байгуулъя гээд санал хураалт явъя. 

75 хувийн саналаар Б.Энх-Амгалан гишүүнээр ахлуулсан ажлын хэсэг гарч байна. Үүнийг баталлаа гэж тооцлоо. 
Ингээд өнөөдрийн Өргөдлийн байнгын хорооны нэг онцлог нь бол яг энэ холбогдох албан тушаалтнууд Их Хурлын гишүүдээс гадна иргэд маань өөрөө Их Хурлын энэ бүтцийн байгууллагад оролцоод санал бодлоо илэрхийлж байгаа энэ бол нэг онцлог. 

Тийм учраас өнөөдөр энэ Байнгын хорооны хурлаас гарсан тогтоол, энэ ажлын хэсгийн ажлын үр дүнд та бидний өнөөдөр яригдсан асуудлууд шийдлээ олно гэж бид найдаж байна. Бид бол эцсийг нь шахтал бол ажиллах болно гэдгээ хэлье. Манай Б.Энх-Амгалан гишүүн ч үүн дээр бол мэргэжлийн хүн байгаа. 
Ингээд гишүүддээ баярлалаа. Хуралдаан өндөрлөлөө. 

